
        
            
                
            
        

    
	Зээрд адуун овогт ЦЭРЭНДОРЖИЙН ЭРДЭНЭБААТАР

	ТАВАН ТАНСАГ СҮРГИЙН ОРНООР

	Зохиогчийн эхээс Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд газарт цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Мөр бадаг бүрээр

	 

	... Ургийн бичиг тэлэн

	    Удам хойчоо цэгнэж

	    Нэрмэлийн догшин аагаас

	    Нэрээ бодон ухарч...    

	 

	яваа насан дээрээ эрхэм нөхөр Цэрэндоржийн Эрдэнэбаатар маань шүлэг найргийн дөлөөр өөрийн бодлыг хөгжөөж, цаг хугацааг нөхцөөх гэж биш цаг хугацааны ончроо зангилааг үгийн шороор тайлах гэж 

	 

	... Найман зууны тэртээх

	    Намтар түүх эрх чөлөө

	    Эдүгээ миний эвлүүлсэн

	    Энэ шүлэг ч эрх чөлөө ...  

	 

	хэмээн өөрийн зорилгоо тунхаглан, ухаарал омогшлоор шадалсан олон шүлэг тэрлэжээ. 

	 

	... Салаа олон замын

	    Саатал үгүй гийчин

	    Санасан хүрсэн газраа

	    Садан төрөл шиг зочин ...        

	 

	болж амьдрал туулж яваа хугацааныхаа ихэнх цагийг алтан шар замтай нөхөрлөж, үдсэнээ, үзсэнээ найраг шүлгийн хүрдэнд эргэлдүүлэн, нутаг ус, үр хүүхэд, өвгөд дээдэс, ажил бүтээлийн амт шимтийг ахуй цагийн ээдрээнд шаглаж  

	 

	... Цэн пунаар эвлэрэх

	Цээжний гүнээс дуслах

	Дөрвөн мөртийн жагсаалд

	Дөрөө мултлан буужээ.

	

	Нөхрийн хүсэлтээр номын шүлгүүдийг мөр, бадаг бүрээр мөшгөн байж ажиглахад  

	 

	... Сүү дэлгэж нойрсоод

	Сүүдэр үргээж сэрдэг...ээжийн тухай

	 

	...Хүлэг нь нутагтаа гүйж 

	Хүмүүс нь нутгаасаа зугтаж

	Хөх монгол одоо 

	Хаашаа явж байна вэ? Гэсэн

	Эх орноо гэх иргэн хүний эмзэглэл 

	 

	...Бие биеэ угтан үдэх орчлонд 

	Босоо чигээрээ мөнхрөх нь юу сан бэ?

	Наран саран хоёроос нуугдан байж 

	Нэрээ мандуулсан нь хэн сэн бэ? 

	 

	зэрэг асуулт дагуулсан сургамж ухаарлын аяс бүхий мөр бадгууд уншигчийн сэтгэлд торхийн хүрэх нь дамжиггүй боловч насны бяраар биш найргийн бяраар олон сайхан шүлэг тэрлэхийг буяны хур далласан буурал нөхөртөө хүсэн ерөөе. 

	Номын цагаан буян дэлгэрэх болтугай

	Яруу найрагч Маналсүрэнгийн Баттөмөр

	 

	 


Адуун сүрэг

	Хийморь далласан адуун сүргийг

	Хулангийн удам гэдэг нь үнэн

	Тив дэлхийг нэгжиж нээсэн

	Тэнгэр заяат Монголын хүлэг

	Нарны цацраг газрын тоосыг

	Нанчид мэт хамт өргөөд

	Унаган зэлнээс уудам хорвоог ч

	Уралдаж тасрахыг ч угтаж, үдсэн

	Босоо төрсөн нумын хөвч

	Баатар эрсийн сумны зэв

	Эрдэнэт хүмүүний үнэнч нөхөр

	Ихэс дээдсийн сүлдэн хийморь

	Морь, монгол, чоно гурвыг

	Мөнх тэнгэрийн элч гэлцдэг

	Хан хорвоогийн зоо аясаараа

	Хатан туурайн тамга дардастай

	Хүннү дээдсээс өнөөг хүртэл

	Хөх Монголын сүлдэнд янцгаасан

	Хүлэг морьд адуун сүргээ

	Хүндлэн дээдэлдэг нь Монгол заншил

	Хөхүүр дүүрэн амттай айраг

	Хана даган хүржигнэн исэж

	Зэлнээ цахлах цовоо унаганы

	Зоо хонгыг тамгаар мялааж

	Энэ л орчлон тэр л чигээрээ

	Эрдэнэт хүлгийн төвөргөөн доор

	Өгсөж, уруудах бүх л аяс нь 

	Өрлөг түүх болон үлднэм

	Морь, Монгол, Тэнгэр гурав 

	Монгол найргийн түрүүнд явдаг

	Үг холбодог хэн бүхэн ч 

	Үүнийг бичихгүй яахин тэвчинэ

	Морь, таван сүргийн манлай 

	Морь, тэнгэрлэг Монголын сүлдэн

	Морь, нар өртөөлсөн улаач

	Морь, Мөнх тэнгэрийн хийморь билээ.

	 


Хонин сүрэг

	Халуун хошуут хонин сүрэг

	Хүрэн халзан аргалын удам

	Баян Монголын эх нутагт

	Буянаа дэлгэсэн сайхан сүрэг

	Тарга ихтэй, таваг сүүлтэй

	Тархаж бэлчсэн хонин сүрэг

	Эх нутгийнхаа энгүй бэлчээрт

	Эрх зоргоороо үржиж байнам

	Ууц шүүс, уламжлалт тахилга

	Урдаа барьдаг цэнгэл бүхэнд

	Өгөөж баян хонин сүрэг

	Өглөг буянаа хайралдаг билээ

	Сул асгарсан сувд мэтээр

	Суурь сууриар хонин сүрэг маань

	Соргог уудам бэлчээртээ

	Сор татуулан налайж байнам

	Нар тоссон түмэн сүргийн

	Нүнжиг буян хотоо тэлж

	Ханат цагаан гэрийг минь

	Хөвөн дулаан ноос нь өлгийдөж

	Балчир үрсийн бойтог, сөөхий

	Борви нугалах ширмэл тойруулга

	Эрдэнэт хүлгийн эмээлийн тохом

	Эринийг элээсэн их амьдрал

	Их Монголын ивээлт сүрэг

	Энх амьдралын баян сүрэг

	Хөх Монголын буяныг даасан

	Хөдөө талын арвин сүрэг

	Таван сүргийн орон Монголын

	Төрт сүлдэн өндөр байхад

	Халзан цагаан хонин сүрэг минь

	Хошууранхан дагаа байлгүй

	Тэнгэрийн сүлдэн Их Монголыг

	Түшсэн заяа өндөр юм даа

	Хонин сүргийн арвин буян

	Халгиж, бялхаад өгөөмөр юм даа.

	 


Ямаан сүрэг

	Ямаан сүргийг яахын аргагүй 

	Янгирын удам гэдэг нь үнэн

	Хэзээд ч гэлээ халил уулнаас

	Хотных болгож өсгөсөн гэдэг юм

	Хар, цагаан, хүрэн, улаан

	Хөх, цайвар олон зүсмийн

	Ямаан сүрэг ямба эдэлж

	Яргуй хөөн бэлчих нь сайхаан

	Өнө эртнээс өнөөг хүртэл

	Өргөн олны өмч сүрэг

	Буяны түрүүнд бужигнан ирээд

	Буцах цагт бараадан үлддэг

	Ирэх буяны ихийг дааж

	Ихэр төлөөр хотоо тэлсэн

	Буянт таван сүргийн нэг нь

	Баян тансаг ямаа байнам

	Хонь дагуулж хадаар хэсээд

	Хөвсгөр үүлтэй уралдан хотолдог

	Өгөөж баян ямаан сүргийн 

	Өглөг буян арвин билээ

	Хөнгөн сэвсгэр хөнжил ноолуур

	Хөвсгөр дулаан хувцас ноолуур

	Хүрдэлж эрчилсэн утас нь ноолуур

	Хүсэж хүлээсэн хэрэгцээ нь ноолуур

	Ийм л баян ямаан сүргийг

	Ивлүүлж малласан малчин баян

	Малчин олон баян болохоор

	Миний Монголын улс баян

	Буянт сүргийн ямаа нь баян

	Баатар эздийн үрс баян

	Өнө эртнээс өвлөж ирсэн

	Өгөөмөр олон ямаа баян

	Зохиогч миний энэ хуудсанд

	Зориулж бичсэн үг нь дутмаг ч

	Зон олны буяныг дагаж

	Зоргоороо бэлчих ямаа баян.

	 


Тэмээн сүрэг

	Үелэн татсан их манхандаа

	Үүлс мөрлөн нарладаг тэмээд

	Хул шаргал элсэн говьдоо

	Хүрэн халиун хавтгайн удам

	Нар, тал, говийн заагт

	Нүдний үзүүрт бараа болсон

	Дээсэн бурантагт мэдлээ өгдөг

	Дэндүү номхон тэмээд хөөрхий

	Тунгалаг хархан нүдэнд нь болохоор

	Тив дэлхийн харгуй багтдаг

	Туг ширээт нуруунд нь болохоор

	Тоонот гэр аясаараа багтдаг

	Хагас түмэн жилийн тэртээгээс

	Хүний мэдэлд шилжиж ирсэн

	Хөтлүүлдэг уул, хөөслүүлдэг заяа

	Хайлан эвийлэн тэмээд сайхаан

	Уян зөөлөн дулаан ноостой

	Уруул дурлам өтгөн сүүтэй

	Жингийн уртад жилдээ ч халирдаггүй

	Жигдхэн нүүдэл тэмээн сүргийнх

	Загийн шугуй захлаад ирэхлээр

	Завь хөвсөн тэнгис гэж боддог

	Зааны алхаагаар алхуулъюу гэхээр

	Залхуугийн явдал гэж тэшиж, жонждог

	Эринийг элээсэн их говийн

	Ээрэм говийн эзэн сүрэг нь 

	Эрдэнийн чулуудыг эвлүүлэн гишгэсэн

	Эгшиглэнт сүрэг тэмээн сүрэг

	Тэнгэрт нүүсэн үүлэн зоргодос

	Тэмээн дүрээр тэших нь соньхон

	Газарт гунганах ботгон буйлаан нь 

	Галавын зэрэглээ дуудах нь сайхаан

	Таван арвин сүргийн нэгэнд нь 

	Тэмээ багтаж орох нь хууль

	Арван хоёр жилийн нэгнээс

	Арай л гэнэдэж хоцорсон нь үнэн.

	 


Үхэр сүрэг

	Өргөн талынхаа энгээр тархаж

	Өвсний сайны шимийг хүртэн

	Үзэх нүдэнд баясал нэмэх нь

	Үржилт түмэн үхэр сүргээ

	Солбио эвэрт, сэрвэгэр дэлэнт

	Хамар цагаан, халзан бухандай

	Хувь хувьдаа бусдаас ялгарах

	Хольж солихгүй олон нэртэй

	Айл гэрийн нүүдлийн цуваанд

	Ачаа хөсөгт аяны жагсаалд

	Сэлмэн эврээ сэжлэн зүтгэж

	Сүргийн тоосоо сансарт өргөсөн

	Түмнийг дайлах идээ будаа

	Тараг, сүү, өрөм, зөөхий

	Архи сархад, ааруул, бяслаг

	Алив бүхний өгөөж хишигтэн

	Аргал нь хүртэл гал болдог

	Амьсгал нь хүртэл жавар хөөдөг

	Монгол шарын давааг ч хөлөргөн

	Модон тэрэгний мөөрийг ч элээж

	 Өнө эртнээс өнөөг хүртэл 

	Өргөн олны өнөр буяныг

	Өвөг дээдэс өтгөс нялхаст

	Өртөөлөн авч ирсэн үхэр сүргээ

	Тал, хангай, говийн бэлчээрт

	Таван тансаг сүргийн нэгэн

	Үхэр сүрэг үерийн ус шиг

	Үелээ татуулан бэлчиж байна аа

	Тугалын зэлнээс саальчин бүсгүйчүүл

	Тунгалаг цээл хоолойгоор өөвлөх нь 

	Саальшиж хөлчсөн буянт сүргийг

	Саалийн тарниар ивэлгэн дуудна

	Ийм л сайхан буянт сүрэг

	Эзэнт гүрний байн сүрэг

	Хөх Монголын хөдөө нутагт

	Хишиг буянаа дэлгэн байнам.

	 


Үдшийн бодол

	Битүүн дамжин хулжиж

	Шинэдтэй залгах саран

	Хонин цагаан үүлсэд

	Бодол тээн улаачлаад

	Үнэн худал хоёрыг 

	Мөнхөд зааглая гэх шиг

	Өдөр шөнө хоёрыг

	Өнгө тусгаарлан ялгана

	Сэрүүн агаад зүүдэнд

	Мөнхийн юм шиг ижий

	Сэтгэл бодол сүлтэл

	Мишээж байгаа үзэгдээд

	Мөнхийн энэ хорвоо

	Хоёрхон үнэнтэй атлаа

	Үүрдийн юм шиг амьдралд

	Өдөр шөнөгүй хөглөрч

	Үйл үйлээ дагасан

	Орчлонгийн бор хоногууд

	Нүүдлийн цуваа адил

	Нүүн алсарч одно

	Энэ бүхний дундаас 

	Эргэж буцахгүй цаг хугацаа

	Элээж биднийг жижиглээд

	Эгц чигээрээ зугтана

	 


Мөнхөд цэлмэг байгаасай

	Өглөө сэрээд харахад

	Өнгийн цэцэгс ургасан байгаасай

	Өөрийн чинь таалалд

	Миний сэтгэл хүрсэн байгаасай

	Сод эрхэмсэг бүхэн

	Солонгорон туяарч өөрийн өнгөө олсон байгаасай

	Саруул уудам орчлонд

	Хүмүүний сэтгэл мөнхөд цэлмэг байгаасай

	Хүний орчлонгийн хүрд

	Халирал үгүй нар зөв эргээсэй

	Хамаг амьтан бүгд

	Жаргалангийн үүдийг нээн олсон байгаасай

	Эцэс төгсгөлгүй амьдрал

	Энэхэн замба тивийг бүхэлд нь бүрхээсэй

	Эргэх дөрвөн улиралд

	Хаан сэнтийд харалган дүр бүү тодроосой

	Газар нутагт минь хэзээ ч

	Гаднын шуналын хяруу бүү тусаасай

	Гүрэн улс минь мөнхөд

	Хаан эздийн зарлигийг бүү мартаасай

	Өнө мөнхийн нутагт минь

	Өглөө бүхэн цэнгэг цэлмүүн байгаасай

	Өр зүрхний минь гүнд 

	Өв тэгш соёлт амьдрал дэлгэрч байгаасай.

	 


Өглөө

	Энх үүрийн гэгээ дорно зүгээс гийхэд

	Эхэлж харсан хүний сэтгэл цэлмэж яруусна

	Энхжиний нарыг уулын оройд тусахыг

	Эвтэй дөрвөн амьтан бишрэлтэйеэ хүлээнэ

	Замбативийн наран жаргал түгээн мандахад

	Жавхаалаг Монгол орны шинэ өглөө эхэлж

	Цай сүүний дээж, цайлган сэтгэлийн өчил

	Наран өөдөө цацрахад нар өөрөө баясна

	Хөх Монголын сүлдэнд наран саран багтаж

	Хүмүүн заяаг тэтгэсэн мөнхийн гал бадарч

	Шинэ өглөөний нартай ихэрлэж, бадамлан асах

	Ширмэл ган тулганы галын дөл өөдөө

	Зуун зууны уртыг ухрал үгүй элээж

	Зад зудын хүйтнийг халирал үгүй буцааж

	Хүлэг морин дээрээ жолоо сунган хурдалсан

	Хөрслөг Монголын нутагт шинэ өглөө ирлээ

	Арал юугаан хотойтол харгуйг эвхэн урагшлах

	Их нүүдлийн цуваа даяны газрыг зорино

	Хүрэх газрын уртыг хэмжиж, товлож очсон

	Хоног өдрийн тов өглөөн нарнаар амарлив

	Энэ өглөөн нар тооны чагтага мялааж

	Эвхэж хумьсан таван хана тэнийн амарч

	Эвшээн суниаж, эвлэж нийлж ханьсаад

	Шинэ бууцанд шийрлэн, шинэ амьдрал эхлэв

	Толгойт: 2016-04-20

	 


Эрэл

	Өглөөн наран огторгуйд хөөрч

	Өөдлөн дэвжих бүхнийг тэтгэнэ

	Өнгөт орчлонгийн гортигийг дагаад

	Өдрийн амьдрал үргэлжилж эхэлнэ

	Сав шим уудам ертөнц

	Салаа олон нугачаа замтай

	Өөд уруу, өргөн нарийн 

	Өөр өөрийн олон жимтэй

	Хүмүүн гэгч түүний дотроос

	Хүсэл зорилгоо бэдэрч эхэлнэ

	Хол ойрын түмэн бодлоос

	Харин өөрөө сугарч үлдэнэ

	Аньсага нээсэн цагаас хойш

	Аливааг сонжигч хүмүүн бие

	Үнэн, худлын алаг хилийн

	Үүдэнд тулж, ажин саатна

	Зурсан зураг, заяа тавилан

	Заавал үүгээр дамжин гардгийг

	Мэлмий, оюундаа тунгаан аваад

	Мөн л цаашаа мөрөө хөөнө

	Эцэс төгсгөлгүй их эрэл

	Энэхэн орчлонг сүлжиж гүйцээд

	Хаана хэзээ ханалаа гэж

	Хачин сайхан дугарах болдоо

	Улаанбаатар: 2017-01-09

	 


Би Зүүнбаяны цэрэг

	Алтан нарны цацрагаар зулайгаа мялаалгаж

	Арвин шаргал элсэн дээр хөл тавин жагссан

	Аавын хөвгүүд мөр зэрэгцэн ханьсаад

	Аранзал улаан тугаа сүлдлэн тахисан хязгаар

	Зүүнбаяны тэнгэр дор

	Зүс нийлэн ижилдсэн

	Гал халуухан залуу нас

	Гурван түмэн ган зүрх

	Уран зэрэглээт манхнууд нь уяхан маршийн хөгтэй

	Зэвсэг нэгт нөхдийн минь заяа холбосон нутаг

	Ургах наран зүгтээ эх орны манаа

	Заяа сүлдэн дотроо нутгаа манасан харуул

	Зүүнбаяны тэнгэр дор

	Зүс нийлэн ижилдсэн

	Гал халуухан залуу нас

	Гурван түмэн ган зүрх

	Энх цагийн үйлсэд эв нэгтэй зүтгэсэн

	Зэвт сумны занги ирт жадны үзүүр

	Эр бие эрдэнэт тэргүүндээ соёмбот адистай

	Зүрх сэтгэл зүүд нойрондоо ч мөнхийн дайчид

	Зүүнбаяны тэнгэр дор

	Зүс нийлэн ижилдсэн

	Гал халуухан залуу нас

	Гурван түмэн ган зүрх

	 


Тавилан

	Аавын хайрын нөмөрт нь жавар уясан хайлна

	Хүүгийн сэтгэлийн хойморт нар цэхлэн голлоно

	Хотноос гарсан харгуй хорвоог тойрон сүлжиж

	Хүний нутгийн тэнгэрт хийморь дэвэн дүүлнэ

	Аяа хүний тавилан

	Алаг эрээн өнгөтэй

	Эхийн сүүн хайр хорвоог сүлж ариусгана

	Цацлын ариун дуслууд нь зам мөрийг минь тэгшилнэ

	Эрдмээр мялаах мөчийг эх орон минь хүлээнэ

	Эргэх хаврын яргуйнаар ижийдээ очиж золгоно

	Аяа хүний тавилан

	Алаг эрээн өнгөтэй

	Наран наашлах цагаар хүний сэтгэл сэмэрхий

	Нандин үнэн бүхэн хүний орчлонд данстай

	Намираа зөөлөн бороо газар хөрснөө шимтэй

	Намайг таних сэтгэл бүхэнд хайр байвал золтой

	Аяа хүний тавилан

	Алаг эрээн өнгөтэй

	Аяс нь бүдэг орчлонг аргадан байж тогтоно

	Хүсэл хяслын хорвоог харан танин эвсэнэ

	Агаар мандлын үүл нь аясын салхины чигтэй

	Хүний хувьхан тавилан алаг эрээн өнгөтэй

	2015.05.15.

	 


Цайдмын хөндий

	Цайвалзан дайвалзан харагдах нь цулбуур үгүй сэтгэлийн үзүүр үү

	Цайдам бүрд уснаас нь цалгин халгисан сэтгэл үү

	Цармын бялзуухай чихэнд минь нисэн ирж

	Цайдмын хөндийн цадиг түүхийг шивнэв үү

	 

	Аавын минь үнэртэй салхи нь намайг үнсэхэд

	Аанай л би мөнхийн хутгийг олох шиг ээ

	Аргамж үгүй сэтгэл гэдэг нь энэ юм уу

	Аргадан байж тогтооё доо ааваа санасан сэтгэлээ

	 

	Исгэрээд байх чинь, салхи нь юу хэлэв

	Инээд цалгисан баяр цэнгэл илгээв үү

	Ирэх тоолон гэгэлзэнэ ээ, сэтгэл минь үерлэнэ

	Ингэх л гэж би энэ нутгаа зорьдог билээ

	 

	Долоон бурхан од мэлтийсэн энэ л хөндий

	Домог шастир хайлах аавын минь өлгий

	Дотогшоо уйлах өнчин хүүгийнхээ сэтгэлийг ажаа юм уу

	Дотор онгойж сэтгэл тавирах чинь юу билээ

	 

	Алсад суугаа хэдий ч зүрх сэтгэл минь эндээ

	Арга ч үгүй юм уу даа аав амьтай нутаг минь ээ

	Алдуурч тавирсан сэтгэл минь үерлэхдээ

	Аавынхаа нутагт нулимстай хамт ирээ юм уу

	 

	Монголын тэнгэр дор мөнхөрсөн энэ л хөндий

	Миний өвгөдийн сахиус заларсан их нутаг

	Мянганы холоос ч хараа булаасан уул ус

	Мөнхийн түүх дэлгэх их судар билээ.

	 2015.05.18.

	 


Бороо

	Бороо бороо шаагин орно

	Бодол сэтгэл норгон орно

	Наран сарныг халхалж орно

	Намжаа дэлхийг уясааж орно

	Хан хурмастын их үүлс

	Хур тээн айлчлан ирэхдээ

	Мянганы газарт ган тайлж

	Манай танайд амьдрал хайрлана

	Хурын ус их ч гэлээ

	Хувцас норгон ордогч гэлээ

	Хүн байгаль бултаараа сэргэж 

	Хишиг буянаар хальдаг билээ

	Газраас боссон их манан

	Үүл болон тэнгэрт хөөрч

	Гариг эрхсийн салхи хөлөглөн

	Үдшийн бүрийд алсарч харагдана

	Амьдрал тэтгэсэн их усан

	Алсыг зорин нүүн одохдоо

	Буух газраа бэдрэн хайсаар

	Бараа сүртэй харагдах нь соньхон

	Толгойт 2015.08.24

	 


Зам

	Алсын цэнхэр уулсын 

	Зулай дээгүүр зурайна

	Амгалан дэлгэр мөрний 

	Эрэг дээгүүр зурайна

	Төрийн саарал ордны

	Хаалга үүдээр зурайна

	Төмөр хурдан хүлгийн

	Дугуйн доогуур зурайна

	Алтан шар зам

	Амьдрал тэтгэсэн зам

	Замчин олон нөхдийн 

	Дуран дотуур зурайна

	Зогсолтгүй эргэх аяны

	Хүрдэн доогуур зурайна

	Заяа түвшин ардын 

	Мэлмий доогуур зурайна

	Замба тивийг холбосон

	Хөрсөн дээгүүр зурайна

	А.З.Т.Т.Т. хувьцаат компанийн хөдөлмөрч хамт олонд

	 


Хүн сүг чулуу

	Загнахдаа доошоо асаж задардаг

	Зулгуйдахдаа дээшээ зусардаж залбирдаг

	Дарга дагаж даага болсон

	Дов дагаж мануухай болсон 

	Бусдын нүдэнд бүдэгхэн бөөрөнхий

	Бодох чадваргүй сүүдэрхэн хөөрхий

	Хаан болж мөрөөднө

	Хав болж жижгэрнэ

	Баяжиж тасрахаар төсөөлнө

	Барлаг хэвээрээ гологдоно

	Бирдийн төрөлтэй хүн чулуу

	Бүлээн цустай амьд чулуу

	Цагийг элээсэн хүн чулуу дурсгалтай

	Цадигаа барсан амьд чулуу ичгүүртэй

	Хэтэвч дүүрэн мөнгөтэй ч

	Хүнээс нууж сандарна

	Эрлэгийн элчийнд очих

	Эрүү шүүлтийг мартагнана

	Эвий хөөрхий энэ чулуу

	 Элдвийг бодож салбаганана

	Хан хорвоогийн нарыг ч

	Хувьдаа авахыг санаархана

	Хүний буян хэмжээтэйг

	Хэзээ ч тэр ойлгохгүй 

	Хүн сүг чулуу хөөрхий

	 


Нүдэн булаг

	Талын нүдэн булгийн ус нь ундаргатай яа хө

	Тагнай ташим хүйтэн байх нь тааламжтай яа хө

	Хулан тахийн хурдан хүлгийн ундаа юу

	Хуйлран босох тоосон сүргийн цуглараа юу

	Хуй салхи нь хуйларч эргэж хоргодно оо хө

	Харсан бүхэн ханьсаж ижилсэн дотносно оо хө

	Миний нутгийн мөнхийн хутаг рашаанаа хө

	Мөрөөдөл хүслээс ердөө ч салдаггүй нутаг аа хө

	Холхи наран ойртон байж таална аа хө

	Холын гийчин саатан байж тухална аа хө

	Булгийн чулуу хүй судлан тамгатай хө

	Буцаж ус нь эргэж урсдаггүй жамтай хө

	Алсаас ирсэн аадар борооны ус нь хө

	Ариухан булгийн усанд уусанхан наадна аа хө

	Сэтгэл бодлын сайхан үгсийн шивнээ хө

	Сэрүүн булгийн усанд сэлгүүцэнхэн эрхэлнэ ээ хө

	      Дахилт:

	Тормогор нүдэн булагтаа

	Тоглож эрхэлсэн бидэн

	Томоогүй гэнэхэн насаа

	Товчилж үлдээсэн цадигаа хө

	Толгойт 2016.08.26

	 


Ардын уртын дуу

	Агаар тэнгэрт цуурайтах

	Ардын уртын дууны ая

	Аяа миний Монголын тэнгэрт л

	Амар амгалан оршдог билээ

	Хоолойн чадлыг шалгасан

	Хосгүй утгыг илтгэсэн

	Хоёрхон чавхдасаар хөглөгдөөд

	Холхи нарыг ч багтаадаг

	Зуун зууны босго үүдээр

	Зам мөртэй шуранхай хадааж

	Буурал хорвоогийн түүх аясыг

	Босгож хэвтүүлж дуулж ирсэн

	Эзэнт гүрний их аялгуу

	Энэ орчлонг цуучиж ирээд

	Эдүгээ бидний өвөр дээр

	Эрдэнийн хууртайгаа эрхлэн байнам

	Заяа түшсэн бидний сүлдэнд

	Замба тивийн нартай мөнхөрсөн

	Эртний сайхан ерөөлөөр бүрдэж

	Эгшиглэж цойлсон уртын дуу

	Толгойт 2016.10.04

	 


Авто замчдын алдар

	Тэнгэр газрыг холбон дархалж

	Тив дэлхийн хаяаг нэгтгэж

	Улс орныхоо хөгжил дэвшлийг

	Ургах нартай уралдан мялааж

	Уулсын оргил, усны гүнтэй нь

	Ургаа хад, цас мөстэй нь

	Мянганы замыг дурангаар нийтгэж

	Маргаашийг өглөөтэй холбосон замчин

	Авто замчдын яруу алдар

	Алсын алсад цуурай хадааж

	Алтан шар зам шигээ урт

	Аливаа бүхний түрүүнд явдаг

	Өдөр өдрийн ургах нартай

	Өглөө оройн жавар салхитай

	Өрсөлдөн байж хийж бүтээсэн

	Өргөн уудам цэлгэр зам

	Замчин олон нөхөд бидний

	Заяа сүлдэнд мөнхөрсөн нэр

	Эцэс төгсгөл гэж үгүй

	Эв нэгдлийн бат холоо

	УБ. 2016.12.01

	 


Бор шувуу

	Нутаг голон хэсдэггүй

	Нуга довоо орхидоггүй

	Нэхий бээлийн хуруу шиг

	Нээрэн хөөрхөн амьтан

	Бор шувуу бор шувуу

	Бяцхан хөөрхөн бялзуухай      

	Нисэн буун жиргэсэн

	Нутаг амьтай шувуу

	Бувар бувар бултганана

	Будаа түүн шулганана

	Өглөө эртээр жиргэнэ

	Өвөлжөө саравчаар хоноглоно

	Бор шувуу бор шувуу

	Бяцхан хөөрхөн бялзуухай

	Нисэн буун жиргэсэн

	Нутаг амьтай шувуу

	Жилийн дөрвөн улиралдаа

	Жижигхэн бор дээлтэй

	Даарч халууцахыг мэдэхгүй 

	Даанч хөөрхөн амьтан

	Бор шувуу бор шувуу

	Бяцхан хөөрхөн бялзуухай

	Нисэн буун жиргэсэн

	Нутаг амьтай шувуу

	 


Миний ямбат найзууд

	Хаанаас илүү ямба эдэлнэ

	Хонго цавиндаа энгэсэг түрхүүлнэ

	Унтаж сэрээд уйлж хооллоно

	Угж хөхөө хүлхэж нойрсоно

	Сүү ууж сүүл хөхөж

	Сэгсүүргэн нэхийд үнэгчилж тухална

	Идсэн ууснаа илүүчилж хүндрээд

	Эвий хайраар хуурайлуулж жаргана

	Манцуйн дотроо өсөж томорно

	Маргаашийн сайхныг зөгнөж тодорно

	Алтан ургаа асууж шулганана

	Амгалан дагшин нутгаа шинжинэ

	Дэлхийн талыг бөхийлгөж явсан

	Догшин сүрлэг улсаа зүүдэлнэ

	Эрдэнийн соёмбот тугаа мандуулсан

	Эрхт улсынхаа хүчээ үгүйлнэ

	Гүн нойронд живж яваа

	Гарах гарцгүй хөвж яваа

	Гүрэн улсаа сэрээж аврах

	Гаднын аюулаас татаж асрах

	Буян дүүрэн ухаан өмчилж

	Буух газраа таньж ирсэн      

	Дээд тэнгэрийн зарлигаар заларсан

	Дэлхийг дагуулах ямбат найзууд

	Орчлонгийн хүрдэнд хиргүй толь

	Оюун санааны сэвгүй мөр      

	Тахиж шүтэх танхил үрс

	Тарчигхан миний ямбат найзууд

	Толгойт 2016.01.31

	 


Саваагүй орчин

	Ууш зуушны газрын үүдээр

	Ургамал таримал шиг залуус хөглөрнө

	Шарсан нугас шиг шалдан хүүхнүүд

	Салаа хуруундаа янжуур цогшуулна

	Шарз сархад шимж хүртсэн

	Сонин содон үстэй залуус

	Суга цавиа салах шахтал

	Савлаж залбирч салганан бүжнэ

	Ийм л үдшийн тэнгэр дор

	Хиймэл зантай сонин улс

	Нэрмэл юм шиг зан гарган

	Номоос үнэтэй хараал шидэлнэ

	Зовж олддог хэдэн төгрөг

	Зарж үрдэг цаг нар

	Эхүүн үнэр элдэв харцнаас

	Энэхэн орчинд хямдхан байв уу

	Запастай юм шиг бие цогцос

	Золиосолж хаях нэр хүнд

	Сугалаанд хожсон сая доллар

	Санаандгүй энд унаж ирэв үү

	Номын дэлгүүр тойрон гарсан

	Тамхины дэлгүүр олж мөргөсөн

	Саарал жим яван явсаар

	Саваагүй энэ орчинд мухарджээ

	Тойроод гарвал ойр дээр нь

	Тоолоод үзвэл хөнгөн дээр нь

	Саарал орчныг орхиж болох

	Салаа зам дэргэд чинь байна.

	Толгойт 2016.01.31

	 


Алдрайхан амраг сэтгэл

	Шамарга цагаан цас нь ээ хөө

	Сэтгэл сэргээх нь юуных вэ

	Шинэхэн амраг чи минь ээ хө

	Санагдаад байх нь юуных вэ 

	Алдрайхан амрагхан сэтгэл минь ээ хө

	Хурмастын цагаан цас нь ээ хө

	Хавраас айгаад байна уу даа

	Хайртай бяцхан чи минь ээ хө

	Харцнаас гирвэшээд байна уу даа

	Алдрайхан амрагхан сэтгэл минь ээ хө

	Нүүдэл дундаа үүлс нь ээ хө

	Нөмгөрч хөнгөрөөд одов оо хө

	Наддаа л ганцхан чи минь ээ хө

	Нойрноос сэрээх нь юуных вэ

	Алдрайхан амрагхан сэтгэл минь ээ хө

	Уулсын оройд үүлс нь ээ хө

	Уягдаж хоргодоод байна уу хө

	Учраа бүрдсэн сэтгэл минь

	Уярч догдлоод байна уу даа

	Алдрайхан амрагхан сэтгэл минь ээ хө

	Толгойт 2015.12.18

	 


Хорвоогийн аяс

	Санаатай санаагүй нүглийнхээ өмнөөс

	Сар нарны дор бурхдаас хүлцэл өчье

	Сайн муу нь харагдах орчлонгийн өмнөөс

	Сажилж хаана, хэнээс хүлцэл өчих вэ?

	Алаг эрээн хорвоогийн аясыг дагасан хүмүүн

	Төөрөг заяаны хүрдэнд толгой хоргодох нь үнэн

	 Дүнчүүр маанийг уншин, дүүрэн итгэлийг одуулавч

	 Буцаж одох хаалга бүхний өмнө дэлгээстэй

	Наран саран салхинд бусдын өнгө нь гундавч

	Нандин үнэн бүхэн хэний өмнө буруу вэ?

	Авчирч ачилж өсгөөд аашилж буцаадаг хорвоо

	Авах гээхийн дэнсэнд ацаг шүдний зөрүүтэй

	 Сүү өргөсөн тэнгэрийг сүүдэр дагах нь гачлан 

	Сүүмгэр буурал хорвоо нүглээ нуугаад хяслан

	Нэр алдрын хойноос зарим нь зулраад ороо

	Нээрэн үнэний хойноос нэхэж хөөгөөд хохироо

	Буян нүглийн хорвоо бусгаж шилгээх нь гэмтэй

	Будмал нүүрэн талдаа бүлээн зөөлөн дүртэй

	Аяа уудам орчлон аргадаж бардаггүй хорвоо

	Хараа сунган бэдрээд ч хаана ч үгүй нь “ҮНЭН”

	2015.10.04

	 


Хөөрөг

	Эрт галавын далайн саваас

	Эрж олсон эрдэнийн чулууд

	Уртай дархнууд урлаж хийсэн 

	Удам дамжсан мэндийн хөөрөг

	 

	Хол ойрын зочид чуулж

	Хонон өнжин тамхилж мэндэлнэ

	Давхар бэлгэтэй сайхан үгсийг

	Даалин дундаас асгаруулж мэндэлнэ

	 

	Дахилт:

	Хөөрөг дагасан үгсийг нь сонсоод л баймаар

	Хөөргөн доторх тамхийг нь үнэрлээд л баймаар

	 

	Түвшин амгалан ариун сэтгэлийг

	Тээж явдаг сайхан хөөрөг

	Нэртэй олон чулуун хөөрөг 

	Нэрээ мартан уулзан золгоно

	 

	Эдэлсэн эзэндээ данстай чулуу

	Энэ дэлхийн хэвлийн чулуу

	Хүндлэлт нэрийг олсон хөөрөг

	Хүний гар дамжсан төөрөг

	 Улаанбаатар хот. Толгойт 2015.10.18

	 


Аав алаг хоёр

	Аавын тэрэгний алаг

	Арын замаар ергүүлнэ

	Аав алаг хоёр

	Ажлаа тараад айсуй

	Тэргэнд орсон хүлэг

	Түүнийг жолоодсон эзэн

	Арвин их ажлын

	Ард нь гараад айсуй

	Хүн хүлэг хоёрын 

	Хөдөлмөрч хичээнгүйг яана

	Харгуй дардан замаар

	Хурдалж явахыг нь яана

	Өргөн олны ам

	Өнөөх хоёрыг магтана

	Ажил үйлс хоёрыг нь

	Авдаг цалин нь батална

	Ургах шингэх нартай

	Уралдан байж зүтгэнэ

	Морь хүн хоёр

	Монгол төрийн сүлдэнд бий

	2015.12.06

	 


Сэтгэлд гэгээн аавдаа

	Гэгээн сарны зүг рүү 

	Гэрэлт оддын чөлөөгөөр 

	Мэлтэлзэн гэрэлтээд одсон

	Миний буурал аав минь

	Бөөр нь алаг хорвоо дээр

	Багтахгүй байхын аргагүй ч

	Бусдад ирэх зай олгоод

	Буцахаар та минь яараа юу

	Нүүр нь будмал орчлонгийн 

	Нүгэл хилэнцийг жигшихдээ

	Нарлаг тэнгэрийн оронд

	Нэртэй урилгатай залрав уу

	Хүж дэлхийд үлдээсэн

	Хүү нь болохоор би чинь

	Элээгүй үлдээсэн сэнтийг чинь

	Эзэлж л сууна даа үр чинь

	 


Аав ээж хоёр минь

	

	Наран саран та хоёртоо

	Наадаж өссөн үр чинь

	Азай буурал хан хорвоог

	Аргадаж явна аа аав ээжээ

	Сэрүүн агаад зүүдийг минь

	Сүлж ирдэг нь та хоёроо

	Бодол хүслийг цэлмээн байж

	Бурууг дардаг нь та хоёроо

	Үсний сор мөнгөрөн байж

	Үзэгдэх энэхэн харимаг насанд

	Зөн совингийн буурал зүгээс

	Замчилж өгдөг нь аав ээжээ

	Алтрах амуу тарианд бол

	Алтан амь үндэс нь юм

	Алаг үрс бидэндээ бол

	Аав л ээж л хоёр минь юм

	Хөрстийн их жамыг дагаж

	Хөвж явна аа хүү чинь би

	Хөөрхөн буурал аав ээжээ

	Халуун сэтгэлдээ тээж явна аа

	Улаанбаатар хот. 2017-06-15

	 


Аавдаа

	Хайр нь хайлаад байдаг

	Халуухан нөмөрт аав минь

	Жингийн хүндийг үүрсэн ч

	Жавхаалаг сайхан аав минь

	      Үр биднээ өсгөхдөө

	      Өв соёлдоо өлгийдсөн

	      Халамж хайр буянд нь

	      Хан хорвоо уярсан

	Дахилт:

	Аавын тухай дуулахад

	Аялгуу нь дутаад байна уу

	Ая данд нь тэнцэх

	Найраг нь дутаад байна уу

	Үс нь буурал болоод

	Үе нь шархирч өвдсөн ч

	Өтөл боллоо гэж

	Өөрийгөө чамлаж ухрахгүй

	 

	Өрхөн дотроо нар

	Өрлөг түүхэндээ нэр

	Миний л сайхан эцэг

	Мөнхийн алдар нь ААВАА.

	Улаанбаатар хот. Толгойт. 2019-08-23

	 


Гурвал

	Шинэдийн саран шиг бөхийсөн

	Ширээний бүдэгхэн гэрэл дор

	Шүлэг бичиж сууна би

	 

	Уул гэж хайрлагдах

	Уулын дайтай уул юм аа гэж

	Уяхан хань минь магтлаа

	 

	Тал гэж тахигдах

	Талын дайтай тал юм аа гэж

	Танхилхан чамайгаа би магтлаа

	 

	Уул, тал хоёрын дундаас

	Ургаж төрсөн цэцэгс гэж

	Учралт үрсээ бид энхрийллээ

	 

	Урд хожидын төөрөг заяатай

	Уул тал цэцэгс бид

	Урдын ерөөлөөр учирчээ энд

	 

	Хол ойрын орчлонд

	Учрал гэдэг соньхон

	Хорвоог туулах нэн сайхан

	2016.02.23.

	 


Үсэг бүхэн сайхан

	Хүрэн зандан самбар дээр

	Хүүхэд бидний дэвтэр дээр

	Анх бичсэн бүтээл минь

	“А” үсэг болохоор бид

	Ачит аав ээж гэж

	Амгалан цэнхэр дэлхий гэж

	Ариун номын өргөө гэж

	Анх бичиж сурсан даа

	Дахилт:

	Үсэг бүхэн сайхандаа

	Үелж холбох гоёхондоо

	Багшийн заасныг сурна даа

	Бандгар тавыг авна даа

	Гучин таван үсэг минь

	Гарын дор зурайж байна

	Эвлүүлж холбож сурсан даа

	Эвтэй сайхан уншина даа

	Санаа бодол самбар дээр

	Сургаал үгс дэвтэр дээр

	Багшийн харц бидэн дээр

	Бичсэн зурсан бүхэн дээр

	Дахилт:

	Үсэг бүхэн сайхандаа

	Үелж холбох гоёхондоо

	Багшийн заасныг сурна даа

	Бандгар тавыг авна даа

	2016.03.06.

	 


Муушиг

	Тал бүрээс таван гар

	Тулааны талбарт цуглан чуулав

	Өөр өөрийн банкаа манаж

	Өнөө шөнөжин өрхөөр шийдэв

	 

	Түүз, ноён, туг, дадар

	Түрийвчтэй мөнгөнд сээтгэнэн уралдана

	Хаалтгүй ганц хатад ноёд

	Хэвтээ модонд шургалж нойрсоно

	 

	Гарсан нэг нь гардан тулаанд

	Таван хошуугаар дансаа мялаана

	Шатсан нэг нь гачлан дээрээ

	Тавын тоогоор дүнгээ өсгөнө

	 

	Хожигдсон нэг нь хоол нэхэж

	Ходоод гэдсээ тэтгэж наадна

	Өнжсөн нэг нь данс хөтөлж

	Өрөөл бусдын гарааг шинжилнэ

	 

	Нойр алдсан нэгний нүдэнд

	Нуухтай түүз аргаж үзэгдэв

	Боолтдоо гаргах боссын гарт

	Бусдын харц мохож гүйцэв

	 

	Өнгө өнгийн цаасан хөзөр

	Өрөөлийн нүдэнд хөнгөн үзэгдэнэ

	Дурлаж тоглосон дух толгойнд

	Дуусашгүй жаргалын охь санагдана.

	2016.02.26.

	 


Мөнхийн хутаг нутагтаа л очно

	Мөнхийн хөх тэнгэрт нь би

	Мөрөөдлийн шувуу болон нислээ

	Миний нутгийн тэнгэр намайг 

	Мөнгөн шөнийн зүүдэнд тослоо

	Өглөө сэрээд нүдээ нээхэд

	Үүлэн цаанаас наран мандлаа

	Хүний нутгийн нар хүртэл

	Хоймор голловч илчгүй санагдана

	Дахилт

	Хүрээд л очих нутгаадаа

	Хүлгийн жолоо залъя даа

	Хөөрхөн буурал ижийдээ 

	Хүрч шингээд л жаргая даа

	Бусдын нутгийн өнгөнд хууртаж

	Бүхэл шүтээн улсаа мартаж

	Би энд юугаан хийх вэ

	Буянт нутагтаа буцъя даа

	Дахилт

	Нарлаг уудам монголдоо

	Насны хайраа өгөөд өө

	Мөнхийн хутаг нутагтаа

	Мөрөөдөл хүслээ олъё доо

	Дахилт

	2016.3.18

	 


Үг

	Үгийн сайхан нь үнэтэй

	Үйл хэрэг нь гэгээтэй

	Үнэн худлын заагтай

	Үзэл бодлын мөртэй

	 

	Сайхан үг сонсох

	Сар жилээр ч урамтай

	Санасан хүссэн бүхэн

	Саадгүй бүтэх нигууртай

	 

	Ерөөл бэлгэдлийн сайхан үг

	Ертөнц дахиныг ч өөрчилнө

	Хуурай цөл ногоорч 

	Хатсан мод ч цэцэглэнэ

	 

	Саарал үг садартай

	Санаж төсөөлөхийн ч аргагүй

	Худал үг хуудуутай 

	Хар мөрөн замтай

	 

	Унд хоолыг орлох 

	Урамтай сайхан үгийг

	Улс гүрнээрээ хэлэлцэж 

	Урагшилж хөгжин амьдарцгаая

	 

	Бал бурам шиг сайхан 

	Бодол сэтгэл шиг цэлмэг 

	Тансаг яруу үгс

	Таны чихийг мялааж байг.

	2016.3.17

	 


Ангийн клубт

	Цэнхэр дурдан алчуур эгшиглэнэ

	Цээжинд хоногшиж Төмөр эгшиглэнэ

	Цэмбэн шинель дэрвэж эгшиглэнэ

	Цэрэнтэйгээ хоёулаа дуулж эгшиглэнэ

	Цэцэн тусгалт зенитийн хороо минь

	Цэл залуухан дайчин нөхөд минь

	Дэлгэр монголоо бахдаж бүжиглэнэ

	Цэлгэр орноо хамгаалж бүжиглэнэ

	Суман даргын охиныг урьж бүжиглэнэ

	Суварган цэнхэр уулс дагаж бүжиглэнэ

	Нэгэн овогтой үеийн нөхөд минь

	Нэг тангарагтай цэргийн нөхөд минь

	Хаврын шөнийн бодол уянгална

	Хайрын сэтгэл дагаж Тунгалаг уянгална

	Дайчин нөхрөө дурсаж Дашням уянгална

	Дархан хилийн харуул ёсолж уянгална

	Асаж намирдаг аранзал туг минь

	Амь нэгтэй ангийн нөхөд минь

	Ардын Жүжигчин, Доктор, Профессор, Хурандаа Пүрэвжавын Хаянхярваа аялгуу хийв. 

	 


Сүслэхүй

	Орчлонд ирснийхээ төлөө би

	Олон сайхан юмсыг хүснэ

	Оройн дээд бурхдын ачлалыг хүснэ

	Олдошгүй мөнхийн заяаг хүснэ

	Хүснэ ээ би хүснэ

	Хүсэхийн дээдээр хүснэ

	Бусдын төлөө бүхнийг гуйна

	Бумбат рашаан шидийг гуйна

	Халуун амьтай бүхэнд тусыг гуйна

	Хиргүй тунгалаг сэтгэлийг гуйна

	Гуйна аа би гуйна

	Гуйхын дээдээр гуйна

	Агуу дээд тэнгэртээ сүсэлнэ

	Ариун дагшин газартаа сүсэлнэ

	Ачлалт аав, ээжээ сүсэлнэ

	Ахин олдошгүй Монголоо сүсэлнэ

	Сүсэлнэ ээ би сүсэлнэ

	Сүслэхийн дээдээр сүсэлнэ

	 


Хүсэл

	Шунан дурлан тэмүүлэх

	Чиний сайхан төрхөд

	Шингэн уусав уу гэлтэй

	Чимх нойр минь хулжаад

	Уйдах завгүй хорвоогоос

	Ухрах эрхгүй амьдралаас

	Ухаалаг чамайгаа хүсэх юм

	Шунхан будагтай орчлонгийн 

	Түмэн өнгөнд сүлэгдээд

	Шөнө өнийн бодолдоо

	Төөрөн будилж аялахдаа

	Уйдах завгүй хорвоогоос

	Ухрах эрхгүй амьдралаас

	Ухаалаг чамайгаа хүсэх юм

	Заяа төөрөг тавилан

	Заавал хөтөлдөг болохоороо

	Зөн билгийн замбуулин

	Зөрүүгүй хайрлах байлгүй дээ

	Уйдах завгүй хорвоогоос

	Ухрах эрхгүй амьдралаас

	Ухаалаг чамайгаа хүсэх юм

	 


Хүсэл

	Аялах сайхан хоолой

	Алдхан биед минь заяасан бол

	Аав л ээж л хоёрыгоо 

	Амилтал дуулаад үзэх сэн

	 

	Шүлэглэх яруу авьяас 

	Шаналах зүрхэнд минь заяасан бол

	Сэрүүн зүүдний л хорвоог

	Сэнхэртэл бичээд үзэх сэн

	 


Бодрол

	Мянга мянган жилийн түүхтэй буурал уулс

	Мөнх тэнгэрийн дор униартан зүүрмэглээд л

	Наран саран ээлжлэн таалах мөч дор

	Насны намрыг элээн үлээн сарниулсаар л

	 

	Буцах шувуудын ганганаанд уяран одов уу гэлтэй

	Буцаж ирэхгүй он жилүүд бүдгэрэн нүүж алсраад л

	Хавар, зун, намар, өвөл ээлжлэн ирдгийн адилаар

	Хүний орчлон халгаа сэлгээндээ дассан янзаараа шилгээсээр л

	 

	Толгодын цаанаас янцгаах эхийгээ таньсан унага шиг

	Тэргэл өдрийн амьдрал маргаашийн зүг тэмүүлж

	Тэрэгний дугуй шиг эргэх орчлонгийн бор хоногууд

	Тосон ирэх гэгээн өдрийг түүх болгон хувилсаар

	 

	Орхин одсон цаг хугацааны тэртээгээс

	Онгод шүглэсэн залуу насны минь хийморь

	Зүүдний цагаан гэгээгээр улаачлан ирж

	Зүүрмэглэх нойрыг минь хугаслан байж анирлаад л

	 

	Буугаад нүүсэн гэрийн буйр гэлтэй залуу нас

	Буцааж өгөх гоёл чимгээ тайлан тайлан өгсөөр

	Хүний орчлонгийн мөнх бусыг тагнан таних агшнаа

	Хүж дэлхийн гоёмсгийг гайхан байж харуусна.

	 


Би

	Алтан нарны цацраг туяарсан

	Ариун сэвшээ салхи нь илбэсэн

	Алтан нар, мөнгөн сараа

	Алгандаа, элгэндээ тольдсон

	 

	Энэрэлт долоон бурхан од

	Эргэлдэн наадаж хонодог

	Сэлбийн тунгалаг рашаанаар угаалгаж

	Сэргэлэн дэнжид нь мэндэлсэн маамуу

	 

	Сэлбийн голын жараахай

	Сэргэлэн дэнжийн бялзуухай

	Хувцас өмссөн зогсоо цахилгаан

	Худал үхэхгүй босоо хувилгаан

	 

	Өргөн хотоо чимэн урссан

	Өнөр олон таалан ундаалсан

	Эвтэй хоёр арслан 

	Ээлжлэн манаж хонодог

	 

	Тунгалаг сэлбийн эрэг дээр

	Тухлан заларсан бурхан би

	Сэлбийн тунгалаг усаар

	Сэтгэлээ сэлбэсэн нэгэн би

	 


Ханьдаа

	Адтай залуу насны минь дурсамж

	Аадар болон асгаран орооч

	Ариухан хурын чинь цэнгэг усанд

	Алтанцэцэг болон дэлгэрье

	 

	Хань минь чи сайн хүн 

	Харанхуйд ч гэрэлтэх нар минь ээ

	Өсөх насандаа өнгөлөг сайхан 

	Өтлөх цагтаа тунгалаг сайхан

	 

	Сайхан чи минь сайхан

	Санаашран дурсахад бүр ч сайхан

	Одод чилээн мөрт холбон

	Одоо дурсахад тод сайхан

	 

	Чиний сайхан аашинд

	Цэцэг согтож ганхана

	Цэн тогоруу хүртэл

	Цуцаж эргэн хоргодно оо

	 

	Хүний сайхан сэтгэлд 

	Хайлан уяраад гоёхон оо

	Хүж дэлхий аясаараа

	Хоршин гэрэлтээд соньхон оо

	 

	Балынх нь харцад согтсон

	Балчирхан эрвээхэй ч юм уу би

	Бодлынх нь гүнд шигдсэн

	Борхон шувуу ч юм уу би

	 


Хуаранд

	Сумлан зассан морин дэл шиг

	Суман хороогоороо нэгдэн жагсахад

	Аянга нүргэлнэ, жагсаалын дуугаар 

	Аадар асгарна, хөлийн алхаагаар

	 

	Тэнгэрт цойлох туяа тоотой

	Түрэмгий дайсанд үхлийн сумтай

	Уянгалаг хөгжимд нь уул доргим

	Урсах голд нь ус буцлам 

	 

	Маршийн дуу, маргаашийн суу

	Мэргэн буу, мөнхийн алдар

	Түргэний бүрээ, түгшүүрийн дохио

	Түмэн олонд, бидний итгэл

	 

	Наран өөдөө хийморь бадрааж

	Саран зүгт золбоо цацраасан

	Эрхт улсынхаа сүлдэнд мөргөсөн

	Эр цэргийн нэг нь билээ би

	 


Хайрт ээжийнхээ гэрэлт хөшөөнд

	Ээжийн минь чулуун хөшөө

	Энгэр өндөрт гэрэлтэн харагдана

	Эргэн очих болгонд наддаа

	Эгэл байдаг янзаараа санагдана

	 

	Завилж суусан бурхан шиг чулуу

	Зангаа хувилгадаггүй ээж шиг минь чулуу

	Хөр цасан, мөсөн дунд чиг 

	Хөөрхий наддаа бүлээн харагдана

	 

	Хэвлэж, цутгаж урлаагүй мөртөө

	Хээлэн гоёж чимээгүй атлаа

	Хүндэт самбар ч баймаар гэлтэй

	Хачин сонин хэлбэртэй чулуу

	 

	Ээжийнхээ эзгүйд чулуу ширтсэн

	Энхрий үрийн чинь сэтгэл сэмэрнэ

	Элээж бардаг орчлонгийн жамыг

	Эдэлж л явна даа халтархан үр чинь

	 

	Нулимстай нүдэнд хөшөөн чулуу

	Нууран дундах хөлөг онгоц

	Нуугаад байхад үерлээд байдаг

	Нууцхан гуниг сувдан бороо

	 

	Мөнх тэнгэрийн доорх мянга мянган хаврын нэгэн ханш нээсэн өдөр... 

	 


Өлзийт сайхан нутаг

	Говийн нөмөр уулс минь

	Газрын холдоо бараатай

	Жилийн дөрвөн улиралдаа

	Жиндээх жаваргүй нутаг даа

	Хөх билүү чулуудтай

	Хүйтэн булаг шандтай

	Өгөөмөр баян говь

	Өлзийт сайхан нутаг минь

	Чимххэн бор зүрхэндээ

	Чамайгаа тээж л явдаг шүү

	Цаглашгүй үнэн сэтгэлийг минь

	Цаламдаж бөхөлсөн нутаг минь ээ

	Намайг чамайг далласан

	Насан мөнхийн буянтай

	Өгөөмөр баян говь

	Өлзийт сайхан нутаг минь

	Эрдэнийн чулуудаас нар нь манддаг

	Эрт галавын далайн сав

	Алдар суутны өлгий нутаг

	Авьяас билгийн булгийн ундарга

	Хөх билүү чулуудтай

	Хүйтэн булаг шандтай

	Өгөөмөр баян говь

	Өлзийт сайхан нутаг минь

	Ардын Жүжигчин, Доктор, Пропессор, Хурандаа Пүрэвжавын Хаянхярваа аялгуу хийв. 

	 


Цэрэн Доржийн Гомбын Гэгээн Дурсгалд

	Цэлмэг тэнгэрт од харваж

	Цээлийн усанд чулуу хагарав

	Цээжин дотор ус шатаж

	Цэрэг зураг зултай мөнхрөв

	 

	Дорнын тэнгэрт нар саатан

	Догшин шуурга хуй эргэв

	Дархан уулын нутаг дайвалзаж

	Домогт Алтан булаг шургав

	 

	Гурван есийн жавар тачигнаж

	Гурамсан чөдөр тас үсэрчээ

	Гунигийн сүүдэр гэрэл бөхөөж

	Гэнэт ах минь тэнгэрт халив

	 

	Гадаад сайхан төрхөөрөө тодорч

	Гүн саруул ухаанаараа ялгарч

	Гэгээн зүүдэнд ирээрэй ахаа

	Гэрэлт орчлонд төрөөрэй ахаа 

	 

	Дуусаагүй шүү монхор ах минь

	Дундраагүй шүү ач буян тань

	Дурсана аа таныг эх орон чинь

	Даллана аа таныг элгэн садан чинь

	 


Норвоод

	Шижир туяа цацруулан мишээдэг л гэнэ

	Шилтэй цэнхэр хааяа өргөдөг л гэнэ

	Хүүхэд байхаасаа мушгисан л гэнэ

	Хүрдэн жолоог тэр одоо ч атгаастай

	 

	Шар хөвийн дөрөлж давахаасаа өмнө

	Шагхийсэн нягтлан нэгийг хумсалсан л гэнэ

	Шаг шуг хийн тачигнах 

	Сампингийн дуунд бас дөжирсөн л гэнэ

	 

	Уухад баасан халдаг юм байна билээ

	Суухад жаахан согтдог юм байна билээ

	Сархад түүнийг чинь би өөрөө

	Соргог гэгч нь арилжаад үзье хө

	 


Оройн тоонд ариунаа

	Гэрийн гадаа пид пад

	Гараад харсан Норвоо алга

	Гайгүй сайн эксель сүүлдээд

	Газрын уруу чирэгдэн одов

	Далайн цаана нэг нь 

	Даяар Монголд хоёр нь 

	Дансанд ингэж бууж байна хөө

	Дахиад бодох уу Норвоо хөө

	Эрих нь гацахгүй бол ( сампингийн )

	Эрхий нь гацахгүй ээ ( Ариунаагийн )

	 


Монгол минь тэнд бий

	Саран наран хоёрыг ээлжлэн угтах талд

	Саруул уудам орчлонгийн сэвшээ салхины үзүүрт

	Санан мөрөөдөж тэмүүлэх сэтгэлийн гүн учигт

	Санчгийн нь үс буурал эцэг эхийн минь сүлдэнд бий

	Зүүд болгонд Эх орон 

	Зүрх сэтгэлд Эх нутаг

	Мичид марал анивчих миний нутгийн тэнгэрт

	Мөнгөн саран урлаатай алтан соёмбын далбаанд

	Уулын хүрэн бүргэдийн улин исгэрэх жигүүрт

	Удам юугаа өргөсөн ургийн бичгийн хуудсанд бий

	Зүүд болгонд Эх орон 

	Зүрх сэтгэлд Эх нутаг

	Өргөө гэрээ тулсан хос хоёр баганад

	Өглөө эртлэн боссон өлчир малчны хотонд

	Алдалж тэлсэн хөхүүрийн амсар дүүрэн айрагт

	Арван зүгийн бурхад цуглаж чуулсан шүтээнд бий

	Зүүд болгонд Эх орон 

	Зүрх сэтгэлд Эх нутаг

	Хонгор бяцхан үрсийн хонгоны хөх толбонд

	Хоймор буусан шагайн тэгш дөрвөн бэрхэд 

	Үнсээд үлдсэн ээжийн саалийн үнэртэй энгэрт

	Үдэж хоцорсон аавын утга төгөлдөр сургаалд бий.

	Урлагийн Гавьяат Зүтгэлтэн Т.Сэр-од аялгуу хийсэн.

	 


Нойр хулжихад

	Нойр эз дийлж зүүд нөмөрсөн орчлонд

	Намхан бор толгодын дээгүүр нисээд ч байгаа юм шиг

	Зүсэрч орсон бороонд зэрэглээн цув нөмөрч

	Зүрхний амрагаа хүлээж саатан зогсоо ч юм шиг

	Ирэх буцахын агшнаа хорвоогийн өнгийг шинжиж

	Илбийн юм шиг тавиланд хууртаад ч байна уу гэлтэй

	Зам хөндлөн зүсэх зээрийн сүргийн тоосноос

	Зурвасхан шад шүлэг эвлэрч байх шиг санагдана

	Одоо хийгээд ирээдүйд эдлэх сайхан жаргалыг

	Одот ертөнцийн сангаас хураагаад ч байна уу гэлтэй

	Үдшийн харуй бүрийгээс үүрийн гэгээ цайтал

	Үүлс дамжин ниссэн өнгөгүй нойр минь хаачив даа

	 


Бороо яах гэж ордог вэ?

	Бодол сэтгэлийн чинь хирийг 

	Борхон зүрхний чинь гунигийг 

	Атаа жөтөө хорслыг чинь

	Архаг муу санааг чинь

	Арилгах гэж ордог юм 

	Ариусгах гэж шивэрдэг юм

	Дээд тэнгэрээс залардаг юм 

	Дэнж гангагүй үерлэдэг юм

	Маргаашийн тэнгэр үүлгүй байг

	Манан будангүй цэлмэг байг

	Санасан бүхэн саруул байг

	Саадгүй түргэн бүтээж байг

	Бороо ингэж зүсэрсээр л

	Бодол тээж алсардаг юм

	Хурмаст тэнгэрээс зочлон ирж

	Хүмүүний орчлонг рашаалдаг юм

	 


Алтанбулаг

	Хөвч хангайн уул ус 

	Хувьсгалын өлгий нутаг ус

	Хилээ манасан харуул

	Сүлдээ тахисан хязгаар

	 

	Ахан дүүсийн найрамдалт

	Ариун үнэнч нөхөрлөл

	Сүлдэт баганан туургатай

	Эрхт улсын минь хаяа

	 

	Ухаант жанжны уухай

	Улс гүрнээ сэрээсэн

	Ухаа хонгорын туурай нь

	Уудам нутгаа тамгалсан

	 

	Ариун Алтан булаг минь

	Аз жаргалын булаг минь

	Амгалан дагшин нутаг минь

	Аав л ээжийн тулга минь

	 


Аажаа

	Арван зүгийн бурхад мэндэлсэн

	Алдар суут Завхан нутгаас 

	Ард олныхоо заяаг даасан

	Асрал энэрлийн зүгийг заасан

	 

	Ариун эрдмийн хүч чадлаар

	Аршаан болсон Тэсийнхээ голдоо

	Асар уудам хөх тэнгэрээс 

	Амгалан дагшин Баянхайрхандаа 

	 

	Жил жилийн нугачаа дор

	Жиндээ ч үгүй ажраа ч үгүй

	Жавар хурсан олондоо та

	Жаргал авч ирсэн бурхан даа

	 

	Ачтай буурал Аажаа тандаа 

	Ахан дүүс айл хотлоороо

	Аз жаргал амин сэтгэлээ

	Амсар дүүрэн буянаа даатгасан

	 

	Алтан нутгийнхаа хөрснөө цуглаж

	Алхан хээ шиг мөнхийн холбоотой

	Асралт олон шавь бид чинь

	Аажаа таныгаа мөнхөд шүтнэ ээ

	Улаанбаатар: 2009-12-14

	 


Өндөр цол

	Эмээ өвөө сайхан нэр

	Өндөрт өргөх сайхан цол

	Ач, зээгийн өгсөн нэр

	Авахгүй байхын аргагүй цол

	Манлай уяачаас өндөр цол

	Манай гаригийн эрхэм цол

	Хүж дэлхийд хүндтэй нэр

	Хүүхэд багачуудын хайртай нэр

	Яам тамгаар дамждаггүй цол

	Явуулын хүн ч мартдаггүй нэр

	Эрхэм гишүүд шиг огцордоггүй цол

	Эргэж хойшоо ухардаггүй нэр

	Өдөр шөнөгүй өндөр алба

	Өглөг буянаар хальсан хайр

	Цаг наргүй сайхан алба

	Цалин нэхдэггүй өгөөмөр хайр

	Шунхан улаан уруулаа шимэн

	Шулганан байж хэлдэг нэр

	Төрийн дээд шагналтай дүйцэх

	Төгөлдөр баян эрхэм цол

	 


Болзоо

	Намуухан бороо орно

	Найрсагхан чи минь ирнэ

	Шүхэр дор тэврэлцэнэ

	Шивнээ үгээ ярилцана

	Сайхан болзоонд сайхан

	Салшгүй хамтдаа сайхан

	Цэцгэн хээтэй алчуур нь

	Цэнгийн бороон дусалтай

	Бодож хэлсэн үгэндээ

	Борхон нүд нь нулимстай

	Сайхан болзоонд сайхан

	Салшгүй хамтдаа сайхан

	Уруул зөөлөн үгс нь

	Утга төгөлдөр билигтэй

	Балчирхан чамайгаа бодохоор

	Борхон зүрх минь нартай

	Сайхан болзоонд сайхан

	Салшгүй хамтдаа сайхан

	Улаанбаатар: 2013-08-26

	 


Банхар

	Айдсыг олж үргээнэ гэж дөрвөн нүдтэй төрсөн

	Аюулыг гэтэлгэж зайлуулна гэж араа шүдээ үзүүлсэн

	Хүний дараах төрөл гэж зэрэг дэвээ жагсаасан

	Хотны үнэнч эзэн гэж хонгорцог сүүлээ өргөсөн

	 

	Арслангийн дүртэй авир гаргаж архирдаг ч

	Асралт эздээ харахлаар аягийг нь дагаж номхордог

	Ажил албатай гэж ямба эзэлж тухалдаггүй 

	Алсын бараа харж, нүүдэл дагаж шогшдог

	Энэ яваа насаа энэрэлт эздэдээ зориулахаар

	 

	Эргээд очих насандаа хүн болж төрхөөр

	Энэ орчлонгийн хүрдэнд үйл дагаж амьдарсан

	Эргэж буцах төрөлдөө сүүлээ авч дэрлүүлэхээр

	Хот сахисан хашир банхар, хормойд халтай халтар банхар

	Улаанбаатар: 2013 он

	 


Дэлтэй салхи

	Дэлтэй салхи хийсэхийг

	Дэнжийн харгуй андахгүй

	Дэмчигжавын хээрийн 

	Дэргэд нь ойртох бараагүй

	Нарны доорх тамгатай салхи

	Наадмын түрүү хөлстэй хийморь

	Хүнгийн голын усанд

	Хөндлөн туссан сүүдэр

	Талын гурван улааныг

	Тойрч янцгаасан ажнай

	Нарны доорх тамгатай салхи

	Наадмын түрүү хөлстэй хийморь

	Сумын наадмын түрүүг

	Сүлжиж дархалсан хүлэг

	Арван гурван удаагийн

	Алтан түрүү магнай

	Шүлэглэл

	Нар хур хоёрыг

	Аргадан байж дуудна даа

	Наадмын түрүү магнайг

	Амлан байж цоллоно доо

	Морь, эр хоёрыг

	Магтан байж дуулна даа

	Тас хайрхан уулыг

	Тойрон бүчиж чуулна даа

	 

	Шийр Хайрханы бэлээр

	Шинж нь тодордог хүлэг

	Хурсан олны харааг

	Хайраар мялаадаг аргамаг

	Нарны доорх тамгатай салхи

	Наадмын түрүү хөлстэй хийморь

	 


Хорвоо

	Аав минь буурал үстэй банди явсан юм гэж үү

	Ээж минь мойног хуруутай охин байсан юм гэж үү

	Ардаа үлдээсэн зээтэй боллоо гэж

	Энгэр шилбэдсэн ачтай боллоо гэж

	Хорвоо тэднээр тохуурхахдаа

	Хувиргаж тэгж чадсан байжээ

	Хэнз ч гэсэн цэнхэр яргуй

	Өвөлдөө өнжин ургадаг бил үү

	Халуун орны тансаг шувууд

	Өмнийг зүглэн буцдаггүй гэж үү

	Үнэн худлын буурал хорвоо

	Үнэхээр тэгж тоглодог байна

	Бурхан чөтгөр хоёр

	Зэрэгцэн оршдог орчлонд

	Буян зовлон хоёрыг

	Зааглаж хэн ялгалаа

	Замбуулинд амьдрах насаар

	Золоор хэн мөнхөрлөө

	Улаанбаатар: 2003-12-08

	 


Идэр нас

	Толгойтын бор толгод минь

	Торойн барайн үзэгдэнэ

	Товчгүй гэнэн залуу нас

	Тов тодхон дурсагдана

	Гудамжны жавар үргээсэн

	Галтай хэттэй залуу нас

	Сэхүүн зүүд зүүдэлсэн

	Сэтгэл нь цагаан идэр нас минь ээ

	Өөдөө явчихвал од болон харагдам

	Дэргэд нь суувал дөл болон төөнөм

	Алсхан байвал айдас хүйдэс төрмөөр

	Хажууд нь баймаар хайр татам ялдамхан

	Улаанбаатар: 2003-07-15

	 


Нялхрал

	Сэв сэвхэн салхинд нь

	Сэтгэл сэмрээд ч тэр үү дээ

	Санчиг буурал тэргүүнээ

	Үнсүүлмээр санагдлаа ижийдээ

	Манант талынхаа салхинд

	Мансууран согтоод ч байна уу даа

	Хяруу мөнгөн тэргүүнээ

	Үнэрлүүлмээр санагдлаа аавдаа

	Илэн таалах сэтгэлтэй

	Ижий минь үгүй болохоор

	Исэр сэрхэн салхи нь 

	Эвийлэн үнсдэг ч байлгүй дээ

	Арга ухааныг нь нөмөрлөх

	Аав минь үгүй болохоор

	Алтан булгийн минь салхи

	Үнэрлээд ч өнгөрдөг л байлгүй дээ

	Насан хэвийсэн цагийнхаа

	Намбыг даган уясахдаа

	Нартай сартай хорвоодоо

	Нялхран эрхэлдэг ч юм уу даа

	 


Голын эрэгт

	Анир чимээгүйхнээр ерөө гол урсана

	Ашдын билэг жаргалаар ерөөл айлдаж мяралзана

	Сэвшээ зөөлөн салхи нь согтоож намайг аргадна

	Сэтгэлийн хөнгөн уйтгарыг сарниан байж ариусгана

	Хөвч хангай ууланд хөхөө шувуу донгодно

	Хүрээлэн урсах голд нь загас дураар наадна

	Дулаанхааны өвөрт тухлан түр саатлаа

	Дахин учрах болтлоо ашдын хийморийг оллоо

	Мөнхийн настай хангайдаа ерөөл хэлхэн үлдээе

	Өнийн жаргалтай нутгаа сэтгэлдээ сүслэн залбиръя.

	 


Наранд ойрхон Монгол

	Наранд ойрхон Монголоо

	Нэртэйгээ сүлж тогтдог

	Нутгийн үнэртэй салхиа

	Нулимсаараа нэрж согтдог

	Азийн дайдаас мордож

	Аугаа ертөнцийг тамгалсан

	Хүлгийн нуруунд асаж

	Хүж дэлхийг хураасан

	Бүтэн заяат Монгол минь

	Бүдгэрэхийн зовлон амсахгүй

	Тэнгэр тэтгэсэн Монголыг

	Тив дэлхий мартахгүй

	Их засаг хууль нь 

	Илд цаазын хүчтэй

	Эрэмгий Монгол түмэн

	Эвийн ган хүчтэй.

	 


Ах Ц.Төмөрбаатартаа

	Халхын уудам талд

	Цуурай хадаасан машинч

	Хүчит илчит тэрэгний 

	Цохилох зүрхний залуурчин

	Аян замын уртыг

	Ардаа эвхсэн аянчин

	Ачаа тээврийн хүндийг

	Аархан чирсэн тээвэрчин

	Мандах шингэх нартай

	Мэрийн чармайн уралдсан

	Ийм л нэгэн хүн 

	Эгэл миний ах

	Ах байхын намба нь 

	Аяндаа ирж төлөвшсөн

	Ах гэдэг нэр нь

	Ачаа болж үүрэгдсэн

	Дүү бидэндээ үзэгдэх

	Дуурайлал болж харагдсан

	Томоогүй хэдэн дүүгийнхээ

	Товчийг товчилж өсгөсөн

	Мөнгөн сарны бидэр дор

	Мөр хос зам дээр

	Төрмөл нэр нь Төмөрбаатар

	Түшсэн олон нь төмөр зам

	Ийм л нэгэн хүн 

	Эгэл миний ах.

	 


Эгшиглэн

	Хөндий талийн бэлчээрт

	Хөг аялгуу эгшиглэнэ

	Хөөрхөн монгол бүсгүйн

	Хоолойн чадал цуурайтна

	Зуун зууныг элээсэн

	Замба тивийн нарнаа

	Энэхэн дэлхий даяханаар

	Эгшиг түгээн хадаана

	Нарны буман цацрагийг 

	Наашаа гэсэн сэтгэлдээ 

	Түмэн сүргийнхээ дэргэд

	Тухлан дуулах дуртайяа

	Дахилт: 

	Ая дангийн сайхантай 

	Арга билгийн сургаалтай

	Ардын уртын дуу минь

	Айзам тайван ханатай

	Сонсголонтой эгшиглэн

	Сонсоод баймаар баясгалан

	Хотол Монголын чихнээ

	Хос ээмэг шиг ихэрлэнэ

	Далай тэнгисийг гаталж

	Дуулим хорвоогийн бүслүүрт

	Энхжиний нарантай 

	Эгнэгт мөнхөд мандана аа.

	Улаанбаатар: 2017-02-02

	 


Эрдэнийн тамга

	Ихэс дээдсийн эрдэнийн тамга

	Эзэнт гүрний төрийн тамга

	Үнэт чулуун биетэй тамга

	Үнэний гэрч болсон тамга

	Арслан барсын дүртэй тамга

	Авдар саван гэртэй тамга

	Хаан эздийн хасбуу тамга

	Хамаг Монгол адууны тамга

	Хууль цаазын хатуу тамга

	Худал үнэний ялгаа тамга

	Эвийг манаж сахисан тамга

	Элдэв бүхний төлөөний тамга

	Тамга гээч нь угтаа бол

	Төр улсын төлөөний нэр

	Ам цаасанд алаглаж буусан

	Алба, амины мутрын хээ

	Төлөөний нэр тамга өөрөө

	Төрт улсын сүлд юм сан уу

	Төлбөр мөнгөний гэрч болсон

	Тэмдэг төдий дардас юм сан уу

	Харин би хонго нуруундаа

	Хөх тэнгэрийн хөх тамгатай

	Эзэн нь болж ирсэн миний

	Эрдэнийн тамга тэр болог оо

	Улаанбаатар хот. 2018-04-21

	 


Халтуурчин

	Хөсөг хөсгийн дугуйн хурдаар

	Хөгжин дэвжих энэ нийгмийн

	Хүн зоны хөлийг амраан

	Хүргэж үйлчилдэг би халтуурчин

	Хүсээгүй нэр минь халтуурчин

	Хэрэг дээрээ таксичин

	Төөрч будилахгүй тээвэрчин

	Такси баазтай уралдаачин

	Өртөө өртөөгөөр өртөөчлөн

	Өргөн харгуйг эвхээгүй ч

	Хүрээ хотын гудамжаар

	Хуринан хурдалсан таксичин

	Такси цоохрын гэрэлт тэмдгээр

	Төмөр хөлгөө гоёогүй хэдий ч

	Түмэн олныхоо итгэлийг гээх

	Тэрсүү бодолгүй би таксичин

	Алтан шар замын буянаар

	Амьдарч яваа таксичин би

	Ард олондоо үйлчлэхийн хэрээр

	Амаа тосодсон халтуурчин би

	Би халтуурчин би таксичин.

	Улаанбаатар хот. Толгойт 2019-01-10

	 


Дуулан жаргая

	Сарны доор сайхан хорвоог

	Сар жилээр магтан дуулж

	Үгийн сайхныг үерлүүлэнхэн

	Үүлс сарнитал дуулан жаргаая

	Хүний орчлон хүж дэлхийг

	Хүсэл сэтгэлдээ давлагаалуулан

	Дууг дуулан жаргахын сайхныг

	Дуулим хорвоод өргөн баръя

	Өнгөт орчлонд өөрийн мөрөөр

	Өрөөл бусдын хайранд багтаж

	Хөг аялгуут хөгжмийн сайхныг

	Хайлан уяртлаа сонсож жаргая

	Дуунд ямар шид оршдогийг

	Дуунаас ямар хүч гардгийг

	Дуулсан сонссон бүхэн мэдэрч

	Дуундаа нялхарч жаргаж яваг ээ

	Дуу гэгч мөнхийн бүүвэйг

	Дуулна гэдэг жаргал билээ

	Дутуу юмгүй орчлон өөрөө

	Дуундаа уяран жаргадаг гэнэм

	Улаанбаатар хот. 2018-06-12

	 


Туулан жаргая

	Дээр чинь би нар болъё

	Дэргэд чи минь зул бол

	Хажууд чинь би хань болъё

	Харин чи минь түшиг бол

	Хязгааргүй орчлонгийн эх энгээр

	Хамтдаа урсах мөрөн болъё

	Алтан мөнгөн хоёр загас

	Арга бэлгийг хослон жаргааж

	Цаг хугацааны саалтад элж

	Цалгих буяны хэмжээг мэдэрч

	Зөв явж зөвшин ярилцаж

	Заяа тавилангаа хамтдаа эдэлье

	Үзсэн үйлдсэнээ үл мартагнан

	Үүрэх дүүрэхээ хоёул хамжилцан

	Буурал хорвоогийн борог жимээр

	Болохын хэрээр үржин дэлгэрье

	Сэтгэл байхад гэгээ байдаг

	Сэлүүн орчлон юутай сайхан

	Хоёр олдохгүй энэхэн насаа 

	Хоёул хамтдаа туулан жаргая.

	Улаанбаатар хот. Толгойт. 2019-11-09

	 


Зөв үү, буруу юу?

	Эх орноо магтаж

	Элдэв сайхнаар бичиж

	Эр биеийнхээ зоргоор

	Эрхэлж суух нь буруу юм уу?

	Худлыг үнэн болгож

	Хуурайг нойтноор сэгсэрч

	Харыг цагаан болгож

	Хөглөж суух нь зөв юм уу?

	Энэхэн цагт ингэж

	Элдвийг бодож суухад

	Худал үнэн хоёрт

	Хориг ер нь байна уу?

	Арга заль хоёрыг

	Албан тушаалтай зуураад

	Авилгийн мангас болгож

	Аархаж суух нь зөв юм уу?

	Үнэн байдагт итгэж

	Үйлээн баран тарчилж

	Нийгмийн золиос болж

	Ноомой явах нь буруу юм уу?

	Улаанбаатар хот. Толгойт 2019-05-18

	 


Нэргүй шүлэг

	Бие биеэ хүсэж гал дүрэлзэв

	Бүдэгхэн сартай шөнө биесээ тэврэлцэв

	Хуял тачаалын гал бүхнийг эзлэхүйеэ

	Хүй орчлонгийн тойргоос тасарсан байнам

	Өнгөт орчлонгийн өнгө будаг бүхнээр

	Өөд уруугаа зөрчилдөх үнэн худал

	Хоёр биеийн эд эсээр дамжин

	Хос зүрхний нууц болон үлднэм

	Энгүй их энэ орчлон бүхлээрээ

	Эрээн бараан амьдралын их шалгуур

	Түүний дотроос үнэн гэгч тунхаг

	Тулах цэгээ олж ядан дайвалзана

	Бусармаг бүхэн үүлэн цаана хэлэгдэж

	Байгаа үнэн биднийг тойрон эргэлдэвч

	Хол ойр бүхний дундаас тэрээр

	Хоёрхон үнэн байдаг гэдгээр дулдуйдна

	Эрч зангирсан залуу насны ааг

	Энэ орчлонгийн завсрын өнгийг таалахуйяа

	Буцаж харих жамыг умартан байх нь

	Бас л нөгөөх хоёр үнэний шалтаг буюу

	Улаанбаатар хот. Толгойт 2018-11-25

	 


Өвөөгөөс

	Өөрөө чи өвөөгийн хэлтэрхий

	Өөдөөс сарвайх өглөгийн эзэн

	Өнгө будаг бүхий л аясаараа

	Өвчиж төрсөн үр минь юм шүү

	Саглагар мод шиг өвөө нь

	Сайхан үр чамдаа л гэж

	Салаа олон үндсээ дэлгэж

	Санаж мартахын оньс нь болъё

	Орчлонгийн хүрд онож эргэсэн

	Олон намрын тэртээх өглөө

	Нар салхиар хөлөглөн ирж

	Намтар түүхээ дэлгэсэн өдрөөс

	Өнөөдөр чиний өмнө зогсоод

	Өөрийгөө олж харах агшнаа

	Удмын алтан хэлхээг залгуулж

	Улбаалж яваадаа өөрөө баяснам

	Үе үеийн ургийн хэлхээ

	Үерлэж чам руу долгилж байна

	Завсаргүй үргэлжлэх энэ урсгалыг

	Залгуулж чи хүлээж аваарай

	Нартын дор баясаж явах

	Нандин амьдрал энэ л юм шүү

	Хүмүүн хэмээх өндөр нэрийн

	Хүй тамга нь энэ л юм шүү

	Улаанбаатар хот. Толгойт 2019-05-18

	 


Даварсан өвөө

	( ёгт дуу )

	Миний өвөө даварсан өвөө

	Намайг санаад уйлдаг өвөө

	Өвлийн өвгөн болдог өвөө

	Өөрөө бас томоогүй өвөө

	 

	Эмээгээс нууж чихэр өгнө      

	Ээжээс нууж мөнгө өгнө      

	Хамгаас нууж хайр өгнө

	Хариу нэхэхгүй сэтгэл өгнө

	 

	Миний өвөө даварсан өвөө

	Миний дэргэд жижигхэн өвөө

	Миний өвөө сонин өвөө

	Магад үнэнийг хэлдэг өвөө

	 

	Эмээ түүнийг харцаараа айлгана

	Энхрий бид нар уйлахаараа айлгана

	Миний өвөө сонин өвөө

	Мөхөөлдөс чихэрт янзтай өвөө

	 

	Бусдын нүдэнд хөгшин өвөө

	Бодол сэтгэл залуухан өвөө

	Ааруул даах шүдгүй өвөө

	Алим жимсэнд нугасгүй өвөө

	 

	Аялгууг: Г.Болдбаяр 

	Улаанбаатар хот. Толгойт 2015 он

	 


Хотын анир

	Их хотын чимээ шивнэнэ

	Исгэрэх салхитай сүлэлдэж шивнэнэ

	Дасал болсон их анир

	Дөрвөн ууландаа сонордон хургана

	Зуун зууныг үдсэн хөг

	Зогсооно үгүй эгшиглэх дуун

	Алтан тэвшний хөндийд чуулж

	Аялгуу болон тэнгэрт заларна

	Чих аргадсан ялгуун хөг

	Чамд надад шастир хүүрнэж

	Хөвөн цагаан үүлс хөлөглөж

	Хараа алсран нүүхээр яарна

	Манан татсан энэ л хөндий 

	Маргааш гэхэд мөнөөх л янзаар

	Угтах үдэхийн их айзмаар

	Уянга түгээн, найраг хөгжөөнө

	Миний чиний мэдэх хөг

	Мөнхийн дагуул энэ л дуун

	Хүрээ хотын нэрийн хуудас

	Хүн чулууны хонхрын зүрх

	Хатан их Туулын шугуй

	Хөлчүү найрыг улам хөгжөөж

	Дуун цэнхэр дугараа өргөх

	Дуулим орчлонд анир нэмнэм.

	Улаанбаатар хот. Толгойт 2019-01-11

	 


Юу сан бэ?

	Ирж буцах цагийн чагтнаас алдуурсан

	Эрх танхил залуу нас гэнэхэн

	Харгуй уудам амьдралын зүгт дөрөөлсөн

	Хүмүүний амьдрал өөр өөрийн жимтэй

	Хэнз замбага ч цагийн аясыг дагана

	Хээтэй орчлонд намар ирдгээрээ л ирнэ

	Бүхний өмнө харин цаг хугацаа л

	Бодит үнэн хуулийн бат нотолгоо

	Мөнхийн юм шиг амьдрал биднийг

	Мөр, нэрээ мартуулан байж билүүднэ

	Байгаа бүхнээс эрэн суравч “Үнэнийг” 

	Бас л хоёрхон байдаг гэдгээр эцэслэнэ

	Аяа хүмүүний амьдралын алтан хүрдэн

	Алга хөрвүүлэхийн төдий амархан юм сан уу

	Зүүний үзүүрт тогтох халтар арвай

	Зүгээр л нэг үзэгдэх тохиолдол юм сан уу

	Бие биеэ угтах, үдэх орчлонд

	Босоо чигээр мөнхрөх нь юу сан бэ?

	Наран саран хоёроос нуугдан байж

	Нэрээ мандуулсан нь хэн сэн бэ?

	Улаанбаатар хот. 2017-11-25

	 


Мишээ та минь мишээ

	Баяртай үйл явдал гэлтгүй

	Байгаа газар бүхнээ мишээ

	Нарыг дуурайж наашаа мишээ

	Нандин бүхнийг болгоож мишээ

	Урмын мишээл урд хойноо

	Угтах үдэх бүхэнд мишээ

	Булбарай хөөрхөн бяцхан үрсээ

	Баярлаж буцалтал бас л мишээ

	Мишээ та минь мишээ

	Мөнхөд мишээл цацруулж яв

	Насан уртасгах нандин увдис

	Нүүрмэг мишээлд байдгийг сана

	Үрчлээтнэ гэж бүү ай

	Үнэ мөнгө танаас унахгүй

	Үрлэн бөмбөлөг шүүдэр адил

	Үргэлж өнгөлөг явах болно

	Мишээ та минь мишээ

	Мөнхөд мишээл цацруулж яв

	Насан уртасгах нандин увдис

	Нүүрмэг мишээлд байдгийг сана

	Аз жаргал баяр цэнгэлийг

	Амтлан жаргавч мишээж яв

	Аргаа баран гутарч гунивч

	Алсыг харан мишээж яв.

	Мишээ та минь мишээ

	Мөнхөд мишээл цацруулж яв

	Насан уртасгах нандин увдис

	Нүүрмэг мишээлд байдгийг сана

	Улаанбаатар хот. 2018-01-05

	 


Мартах

	Мартана гэдэг хайран юм

	Мэдсэнээ орхих харуусал юм

	Хэзээ ч билээ нэгэн цагт

	Харж сонссон өмч минь юм сан

	Мартана гэдэг угтаа бол

	Манийнхаа эзгүйд байсан л гэдэг

	Хэдийд харин бидний тархинд 

	Хүрч ирсэн зочин юм бол

	Хөгшид хөвөө хүүхэд багачууд

	Хэн ч ялгаагүй мартлаа л гэх юм

	Өнгө зүс хэлбэр дүрсгүй

	Өвөрмөц өвчин тусаа юу даа

	Сая живаа жилийн тэртээг

	Сонирхож мэдэрсэн хүмүүний оюунд

	Харь холоос ирдэг юм уу

	Хажуу дэргэд байдаг юм уу

	Мөнгө хэтэвч мартагдах нь үгүй

	Мөрөөдөл хүсэл төгсөх нь үгүй

	Хүний сэтгэл ханаагүй байхад

	Хүрч ирдэг сонин гийчин

	Сайд дарга, салан эмээ

	Хар цагаан хэн бүхний 

	Саруул ухаанд садаа болж

	Хажууд үргэлж уяатай байх юм

	Доройтож бүдгэрэхийн шинж өнгөтэй

	Донгио эргүүгийн дүр төрхтэй

	Даварсан балай марталт чамайг

	Долоон бадаг шүлгээр дөнгөлье

	Дахин бүү мартаг.

	Улаанбаатар хот. Толгойт 2018-08-14

	 


Нутгийн зүг

	Хүний нутгийн тэнгэр цуучиж

	Хөглөрөх зүүдэнд үзэгдэнэ нутаг минь

	Хил хязгаар журмыг мартагнан

	Хүслийн зоргоор тэмүүлнэ нутгийн зүг

	Аргалын үнэрт ган тулгандаа

	Аргагүй хоргоджээ зүрх сэтгэл минь

	Айдас хүйдсийг ардаа орхинхон

	Алаг зүрх нутаг өөдөө зорин хурдална

	Нарлаг уудам Монгол минь

	Намайгаа тосон хүлээнэ

	Харь холоос хүү чинь

	Хайртай нутагтаа очно оо

	Нутаг, эцэг, эх шүтээн 

	Нартад хоргодох миний үндэс минь юм

	Зөв эргэх энэхэн замбуулинд

	Зүүд манасан мөнхийн сахиус минь

	Нарыг тойрон эргэх эх дэлхий

	Нандин эрхэмсэг далдын их туйл

	Намайг хүрээлэх эх нутаг минь

	Насанд ганцхан олдох өлгий минь

	 Нарлаг уудам Монгол минь

	Намайгаа тосон хүлээнэ

	Харь холоос хүү чинь

	Хайртай нутагтаа очно оо

	Хөгжмийн зохиолч, ая зохиогч нарт уламжлав.

	Улаанбаатар хот. Толгойт 2018-09-22

	 


Гитар

	Гитарын зургаан утас эгшиглэнэ

	Гадаа гэртгүй эгшиглэн цуурайтна

	Зүүн гарын дөрвөн хуруу

	Зүсэр бороо өнгөнд наадна

	Баруун гарт барьсан цохиур

	Бүхий л утсыг хөндөн жаргаана

	Хөг аялгуу айзам нийлээд

	Хүний сэтгэлийг хөндөж хөтөлнө

	Хөх тэнгэр хөрст газрыг

	Хайрын дуу хатуу зөөлөнтэй нь

	Ургах нарыг усны мандалтай нь

	Уудам хорвоог баяр гунигтай нь

	Өвөр цээжинд эрхлэн наадах

	Өр нимгэн гитарын аялгуу

	Сансар эрхсээр аялан зугаалж

	Сарны сонатаар сэржим өргөнө

	Алс холоос ардын дуу

	Аялгуу нэмж гитартай нөхцөөд

	Олон үндэстний нэг хэлээр

	Оюун санааны цангааг тайлна

	Аяа аялгуут гитар минь

	Ая дууны жигүүр минь

	Харсан сонссон бүхнийг жаргааж

	Хан орчлонг хамтдаа дуулъя.

	Улаанбаатар хот. Толгойт. 2019-06-30

	 


Хилчид 

	( Харилцаа дуу )

	Эм: 

	Торгон хилийн манаа

	Тормогор чамайгаа зүүдэллээ

	Эрхт улсынхаа хилийн

	Эрдэнэт баганатай нь зүүдэллээ

	      Хилийн тэртээх тэнгэрийг

	      Хором алдалгүй харуулдсан

	      Балчирхан би чинь очоод

	      Байлцаж болдоггүй юм уу

	Хэзээ ч хамтдаа гэсэн

	Халуун журмын тангараг шүү

	Эр: 

	Томоогүй ч юм болдоо

	Тэгдэггүй юм хонгор минь

	Тангараг журмын нөхөд минь

	Танхилхан чамайг минь шоолно шүү

	      Зүүднээс сэрсэн чи минь

	      Зүүдээ манан амар даа

	      Эх орноо чамтайгаа

	      Эрэлхэг эрс нь манаж байна

	Мөрөн дээр минь мөрдөс байна

	Мөрдөс дээр минь тангараг байна

	Хоёулаа: 

	Төрийн сүлд тэнгэрийн сүлд минь

	Тайван амгалан байна даа

	Танхилхан бидэн бултаараа

	Түвшин амгалан жаргая даа

	Улаанбаатар хот. Толгойт. 2018-12-24

	 


Цэрэг тогооч

	Цэрэг тогооч цэгцтэй

	Цэцэн буу нь цэнэгтэй

	Дайчин хорооны арын

	Давхар албыг хашаастай

	Хороо цэргийн хоолны 

	Холимог жор дэлгээстэй

	Худаг мэт тогоонд нь

	Ховоо шанага хослоостой

	Суурин гал зуухандаа

	Симфони хөгжмийн эгшигтэй

	Аян холын цуваанд ч

	Амтат хоол нь буцлаастай

	Ангийн нөхөд түүнийг

	Авгайлж Жаамкаа гэлцэнэ

	Амсар дүүрэн буянтай

	Ачтан гэж хүндэлнэ

	Зенитийн тусгай хорооны

	Зэрэг дэвийг өргөлцөж

	Тэртээх гурван жилийг

	Түүхийн жим рүү өртөөлсөн

	Цэргийн хүндэт тогооч

	Цэгц журмын нөхөр

	Ачлалт найз минь одоо

	Ач зээгийн тогооч.

	Оны цэрэг тогооч

	Хашийн Жамсрандаа зориулав.

	Улаанбаатар хот. Толгойт. 2019-11-24

	 


Сэмэрхий сэтгэл

	Моддын орой ганхах салхийг

	Бодолдоо би чимж гоёном

	Дүрслэн нүүх хөвөн үүлсийг нь

	Амилуулж бас ажиж зогсном

	Хэзээ хаана ч билээ нэг л

	Харсан зургууд тэнгэрт нүүж

	Магнай зулай элбэх сэвшээ

	Морин хуурын чавхдас хөглөж

	Эх нутгийн исгэрэх салхин

	Элдвийн бодол хаман тээж

	Дуртай дургүй хоёрын зоргоор

	Эргэж буцахгүй эрслэн алсарна

	Хэзээ хэн ч зогсоож чадахгүй

	Хэрэг болгож тушааж захирахгүй

	Бодол сэтгэл гээч нь харин

	Борог хамхуултай уралдаж одов

	Зөнгөөрөө зорчих намираа салхинд

	Зөндөө уймрах хүний сэтгэл

	Ардахаа мартан алмайрч саатах нь

	Аргагүй л үнэн сэмэрхий юм даа.

	Улаанбаатар хот. Толгойт. 2019-08-09

	 


Үзэсгэлэн 

	Нугын нуурт бүжсэн

	Нутгийн бяцхан бялзуухай

	Миний нүдийг аргамжсан

	Мөрөөдөл хүслийн хараацай

	Аяа миний зүрхийг 

	Аргадаж нуугдсан бүсгүй еэ

	Айлын шинэхэн бэрээс

	Аньсагандаа нуусан энхрийхэн

	Чинийхээ гоо үзэмжийг 

	Мэлмий бүхнээс нуухгүй

	Чамайг харсан бүхэн

	Миний азтайг гайхна даа

	Наран саран эрхэс

	Намба донжийг нь тохируулж

	Хурмастын хээ хуараар

	Хээлэн гоёж чимсэн

	Оо энгэсэг сүрчиг

	Ойртох зайгүй үзэсгэлэн

	Түмний өмнөөс мишээхдээ

	Төлөв даруухан эгшиглэн

	Улаанбаатар хот. Толгойт. 2019-06-24

	 


Мэдрэв 

	Буйдхан хээр хөдөө нутагт

	Бор хялганын толгой ганхаж

	Бодол эмжээрлэсэн хүмүүний сэтгэлд

	Буурал намар өнгөө хувилаад

	Хэзээд ч билээ нэгэн цагт

	Харсан үзсэн юм шиг дурсагдах

	Хаяа хатавч дэрвэх салхитай

	Ханьсан байж нөхөцсөн ч юм шиг

	Агаар мандалд шаргал туяа

	Алгуур алгуур хүүшлэн татаад

	Аав л ээжийн гэгээн дүр

	Алсаас над руу морилон тодорч

	Хүний орчлонд нэртэй яв гэж

	Хөлгөн судраар адислах шиг

	Өвгөн буурал хорвоогийн сэвшээг

	Өөд уруу нь даган одохуйд

	Гортиг нэг хүмүүний орчлонг

	Ганцхан өнгөөр төсөөлж болдоггүйг

	Худал үнэн хоёрын завсарт

	Хавчигдан байдгийг олж мэдрэв.

	Улаанбаатар хот. Толгойт. 2019-09-06

	 


Мөрөөдөл

	Мөнгөн сум шиг мөрөөдөл

	Мөр чиг замыг заана

	Ахуй орчноос ангид тасарч

	Амгалан дагшин орчинд хүрнэ

	Хаана ч хэзээ ч хүрч үзээгүй

	Хүсэл бодлын цалам өргөж

	Ахуй бие алдраа мэдэрч

	Аливаа сайханд умбан жаргана

	Мөрөөдөл хүсэл эзнээ голохгүй

	Мөнгө нэхэж хэтэвч нээхгүй

	Амьхан бодол өөрийгөө цэнгээж

	Ар араасаа цуварч хөвөрнө

	Энэхэн биеийн жаргал эдэлж

	Эрэл суралгүй бүхнийг мэдэрч

	Санаа сэтгэл амран жаргахуйд

	Сэрүүн зүүд мөрөөдөл хүүшлэв

	Өнгө өнгийн хүсэл мөрөөдөл

	Өөдөө сөргөө нэгнээ хөтөлж

	Даргын цохолт тамга дардасгүй

	Дураар авирлан цэнгэх сайхан. Мөрөөдөл...

	Улаанбаатар хот. Толгойт. 2019-06-29

	 


Хорвоогийн цадиг

	Наран холоос ээсэн

	Намарын сүүл сардаа

	Нутаг нугын нуур

	Нүүр буруулан царцаад

	Аян холын шувууд нь

	Аялан дуулсаар буцсан ч

	Сүүдэр жиндүү өнгөндөө

	Сэрүүн намар уйтай

	Нүцгэн модод зүүрмэглэж

	Нүүрмэг оддоор цэцэглэнэ

	Цасан угалзаар чимэглэх

	Цангинам өвлийг хүлээзнэнэ

	Цагийн аяс цахилсаар

	Цан хүүргийг үргээсээр

	Холхи наран ойртсоор

	Хамаг байгаль сэргэнэ

	Эргэж хөрвөж байдаг

	Энэ л хорвоогийн цадиг

	Цагийн зүүний дагуу 

	Цахилж наашаа хурдална.

	Улаанбаатар хот. Толгойт. 2019-11-06

	 


Цаг

	Чаг чаг чаг чаг чаг 

	Цагийн зүү цахилан урагшилж

	Цаг хугацаа улиран одож

	Цадиг түүх болон алсарч

	Өнгөрсөн ирээдүй хоёрын завсарт

	Одоо цаг хавчигдан давчдаж

	Өнгө гэрлээ өлмийдөө унагаж

	Ороо шилрээ зугтан байнам

	Урт богино хоёр зүү

	Уруудаж өгсөх нь нэгэн хэмээр 

	Ар өврийн хаалга үгүй

	Албадан журмаар аялах нь сайхан

	Бугуйн цаг, ханын цаг

	Будилж хэзээ ч буцаж эргэхгүй

	Ирээдүй гэгч ганцхан зүг рүү

	Ирмэх ч завгүй эгцлэн хурдална

	Цагийн зүүний ард хоцорсон

	Цаг хугацаа бүхэн харин

	Босоо суугаа бидэн бүхнийг

	Бодолтой нь багласан аргамж байжээ.

	Улаанбаатар хот. Толгойт. 2019-10-19

	 


Яруу найрагч М. Билэгсайхандаа

	Шүлгийг чинь уншиж шараа тайлаад

	Шимийг нь авч дотроо засаад

	Хэл нь тагнайгаа, хөл дэлхийгээ оночхож

	Хааяахан ингэж хөглөчхөөд л байх юм аа

	Янагийн захидал халаасалж явдаггүй ээ хө

	Ядахдаа шараа тайлах юмтай л явдаг аа

	Олон олон авааль гэргийчүүдийг

	Омогшоож шатаахгүйг л хичээж явна даа

	Гэрийн зай эзгүйрэх өнчрөл

	Эх орон минь эзгүйрвэл эмгэнэл эмгэнэл

	Бэлгэгүй юм бодохоо болъё

	Билгээ минь чамдаа баярлалаа

	Яахын аргагүй Янжинлхамууд минь

	Яруухан шүлгийг тань уншин таалбаас

	Уул шиг юм гэж даврахгүй л байлгүй

	Ус шиг уян гэж самрахгүй л байлгүй ээ

	Өмөөрүүлэх, өмгөөлүүлэх сайхан хэдий ч

	Өгөөмөр ханийн үгийг март гэсэнгүй

	Үгийн хачир, үйлийн үрийг

	Үргэлж дэргэдээ чирч л явъя даа.

	Улаанбаатар хот. Толгойт. 2019-11-16

	 


Адтай жаал алхалж явна

	Адтай жаал адтай одтой

	Алив бүхнийг асууж шалгаана

	Асуулт бүхэн нь олон талтай

	Ард нь дандаа ЯАГААД дагуултай

	Бүхнийг мэдэхийг хүснэ тэр

	Бодож тооцож сурна тэр

	Төлөв даруу зантай тэр

	Төөрч будилахгүйг хичээнэ тэр

	Багшийн заасныг бүгдийг тогтооно

	Бас л араас нь асууж лавлана

	Дэвтэр ном нь цэвэр цэмцгэр

	Дэг журам нь цаанаа л ондоо

	Аавын хүү ээжийн охинтой

	Алив сайхнаар аашилж харьцана

	Амтат тансаг бүхнээ ч мөн л

	Адилхан бас л хувааж хүртэнэ

	Сурч мэдэхийг урьтал болгож

	Сурсан бүхнээ бусадтай хуваалцаж

	Адтай жаал алхалж явна

	Алс ирээдүй түүнийг хүлээнэ.

	Улаанбаатар хот. Толгойт. 2019-10-31

	 


Сайн байна уу

	Сэтгэл санаагаа халиан

	Сураг ажиг сонордсон

	Халуун мэндийн үгс

	Хэнээс хэн рүү зорино вэ

	Нэрмэл ус шиг тунгалагхан

Мөс

	Олон өнгийн дүртэй

	Ороо явахыг хүсэхгүй

	Түмний нэгээр хэлэгдэж

	Өөр өөрсдийн бодолдоо

Хадаг

	Хоёр үе энэ үгэнд

	Аврал, энэрэл хадгалсан

	Буяны төлөө тэрээр

	Өдөржин чихнээ хурган эгшиглэж

	Өнгө тансаг эрхэм бүхэн

	Харах нүдийг чимэн баясгаад

	Аливаа сайхныг амтлан таалахад

	Тансаг ялдам үнэрт нь мансуурч

	Байгаль дэлхийн түмэн бодисыг

	Баруун зүүн мутраараа шинжиж

	Таван тансаг мэдрэхүйн таашаал

	Тал бүрээс намайг бүчин

	Өнгө тусгаар гэгээн орчлонг

	Өр уяртал дуулан байх нь 

	Мөрөөдлийн энэ орчлон дээр

	Мөрөө үлдээсэн бидний хувьд

	Өнөө хийгээд ирээдүйд эдлэх

	Энгүй их буян болюу

	Зүүний үзүүрт тогтож үлдэх

	Халтар арвайн тавилан шиг

	Хүмүүний төрлийг олж төрөх

	Хүндтэй ховор заяанд сүлэгдэж

	Үлэмжийн чанар нь өнгөндөө бүрдэж

	Өглөөн нар нь үдэштээ алсардаг ч

	Тоотой насанд эдлэх буянаа

	Тогтоон байж ихэд жаргая даа


cover.jpeg





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






images/image.png





